
Мамлакат равнақи, тараққиёти — 
шу юртда яшаб келаётган миллат- 
лар ва элатларнинг фарзандлари 
дўст-иноқ яшашига, баҳамжиҳатли- 
гига, бирдамлигига боғлиқ. Бу -  
тарихий ҳақиқат. Уни инкор этиш, 
миллий махдудлик, миллатлараро 
нотинчлик қандай асоратларга олиб 
келганлигини тасдиқловчи мисол- 
лар кўп. Инсоният тараққиётининг 
ҳозирги босқичи ҳам буни тасдиқ- 
ламокда.

Шунинг учун ҳам мустақилликка 
эришилгач. давлатимиз раҳбари 
Ўзбекистонни бу ўлкада яшовчи ҳар

бир миллат ва элат вакилларининг 
умумий уйи, ягона ва муқаддас 
Ватани деб эълон қилди. Миллат- 
лараро баҳамжиҳатлик ва тотувлик- 
ни мустаҳкамлаш жамият тараққиё- 
тининг устивор йўналишига айлан- 
ди. Ўзбекистон халқини, миллатидан 
қатъи назар, Ўзбекистон Республи- 
касида яшовчи фуқаролар ташкил 
этиши ва айни шу халқ давлат ҳоки- 
миятининг бирдан-бир манбаи 
бўлиб хизмат қилиши мамлакатимиз 
Бош қомусида белгилаб қўйилди.

Бугун мамлакатимизда 136 мил- 
лат ва элат вакиллари яшамокда,

ўз куч-ғайрати, истеъдоди ва бу- 
тун салоҳиятини ижтимоий-иқти- 
содий ва сиёсий ислоҳотлар му- 
ваффақиятини таъминлашга ба- 
ғишламоқда. Мустақил Ўзбекис- 
тон улар учун умумий маконга, яго- 
на Ватанга айланди. Унинг муста- 
қиллигини ардоқлаш, иқтисоди- 
ни ривожлантириш , турмуш ини 
фаровон қилиш -  барча миллат ва 
элат ф ар за н д л а р и н и н г ягона 
о р зу -и ш ти ё қи , м ақсади  бўлиб 
қолди.

(Давоми 2>бетда).

Ўзбекистон Республикаси Президентининг 
Қ А Р О Р И

Ўзбекистон халқ ёзувчиси 
Абдулла Қаҳҳор таваллудининг 

100 йиллигини нишонлаш тўғрисида
Ўзбек адабиёти ва ма- 

данияти ривожига улкан 
ҳисса қўшган атоқли адиб, 
Ўзбекистон халқ ёзувчи- 
си Абдулла Қаҳҳор ижо- 
дий меросининг ёш авлод- 
ни Ватанга муҳаббат ва 
садоқат, миллий ва умумин- 
соний қадриятлар руҳида 
тарбиялаш борасида му- 
ҳим ахэмиятга эга эканини 
инобатга олиб хдмда ёзув- 
чи таваплудининг 100 йил- 
лигини кенг нишонлаш 
мақсадида:

1. Ўзбекистон Ёзувчилар 
уюшмаси, Маданият ва 
спорт ишлари вазирлиги, 
Ўзбекистон Республикаси 
Фанлар академияси, Рес- 
публика Маънавият тарғи- 
бот марказининг Абдулла 
Қаҳҳор таваллудининг 100 
йиллигини нишонлаш 
тўғрисидаги таклифи 
қабул қилинсин.

Абдулла Қаҳҳор таваллу- 
дининг 100 йиллигига тай- 
ёргдрлик кўриш ва уни 
ўтказиш бўйича ташкилий 
қўмита таркиби иловага 
мувофиқ тасдиқпансин.

2. Ташкилий қўмита бир 
ой муддатда тегишли ва 
зирликлар ва идоралар 
Қорақалпоғистон Республи 
каси Вазирлар Кенгаши 
вилоятлар ва Тошкент ша 
ҳар ҳокимликлари билан 
биргаликда юбилей тад-

бирлари режасини иш- 
лаб чиқсин ва уни амалга 
оширишга киришсин.

Жумладан:
Фанлар академияси, 

Ёзувчилар уюшмаси, Рес- 
публика Маънавият тарғи- 
бот маркази билан бирга- 
ликда 2007 йилнинг сен- 
тябрь ойида "Абдулла 
Қаҳҳор ижодининг маъна- 
вий-маърифий аҳамияти" 
мавзусида илмий-амалий 
конференция, Ўзбекистон 
миллий академик драма 
театрида адиб таваллуди- 
га бағишланган тантанали 
адабий-бадиий кеча ўтка- 
зиш;

2007 йилнинг май ойи- 
гача Абдулла Қаҳҳор уй-му- 
зейининг экспозициясини 
бойитиш, музейдаги ме- 
беллар ва санъат асарла- 
рини реставрация қилиш, 
музей биноси томини ка- 
питал таъмирлаш билан 
боғлиқ ишларни амалга 
ошириш;

Ўзбекистон театрларида 
Абдулла Қаҳҳор асарлари 
асосида спектакллар саҳ- 
налаштириш чораларини 
кўрсин.

3. Тошкент шаҳар ҳоким- 
лиги бир ой мудцатда Ба- 
диий академия ва бошқа 
тегишли ташкилотлар би- 
лан биргаликда Абдулла 
Қахҳорнинг ҳайкалини яра-

тиш ва уни белгиланган 
тартибда ўрнатиш бўйича 
таклиф киритсин.

4. Республика Маънави- 
ят тарғибот маркази, Олий 
ва ўрта махсус таълим 
ҳамда Халқ таълими ва- 
зирликлари ва Ёзувчилар 
уюшмаси ҳамкорликда 
бир ой муддатда таълим 
муассасаларида Абдулла 
Қаҳҳор ҳаёти ва ижодига 
бағишланган адабий-ба- 
диий тадбирлар, давра 
суҳбатлари, ижодий учра- 
шувлар ташкил этиш режа- 
сини ишлаб чиқсин.

5. Ўзбекистон Матбуот 
ва ахборот агентлиги Фан- 
лар академияси ва Ёзувчи- 
лар уюшмаси билан бир- 
галиқца адибнинг 100 йил- 
лигига бағишлаб Абдулла 
Қаҳҳорнинг бир жилдлик 
сайланма асарларини 
ҳамда Кибриё Қаҳҳорова- 
нинг "Чорак аср ҳамнафас" 
хотиралар китобини қайта 
нашр этсин.*

6 . "Ўзбеккино" миллий 
агентлиги 2007 йилнинг 
июнь ойигача Абдулла 
Қаҳҳорнинг ҳаёти ва ижо- 
дига бағишланган янги 
ҳужжатли фильм яратсин.

7. Ўзбекистон Алоқа ва

ахборотлаштириш агент- 
лиги 2007 йилнинг июль 
ойигача Абдулла Қаҳҳор 
сиймоси туширилган ва 
унинг асарлари мавзуси 
асосида ишланган почта 
маркалари ҳамда конверт- 
лар туркумини чиқарсин.

8 . Ўзбекистон Миллий 
ахборот агентлиги, Ўзбе- 
кистон Миллий телерадио- 
компанияси ва оммавий 
ахборот воситаларига 
адиб ҳаёти ва ижоди 
тўғрисида туркум кўрсатув- 
лар ҳамда радиоэшитти- 
ришлар тайёрлаш, матбу- 
отда мақолалар чоп этиш ва 
юбилей тадбирларини 
кенг ёритиш тавсия этил- 
син.

9. Молия вазирлиги 
юбилей тадбирларини мо- 
лиялаштиришни 2007 йил 
учун тасдиқланган бюджет 
параметрларида маданият 
соҳэси учун назарда тутил- 
ган маблағлар доирасида 
амалга оширишни таъ- 
минласин.

10. Мазкур қарорнинг 
бажарилишини назорат 
қилиш Ўзбекистон Респуб- 
ликаси Бош вазирининг 
ўринбосари Р.Қосимов 
зиммасига юклансин.

Ўзбекистон Республикаси 
Президенти И. КАРИМОВ.
Тошкент шаҳри, 2007 йил 8 январь.

ФА0М1К - 
МУВАИАЦШ ГАР01К

Хотин-қизлар жамиятда давом этаётган ижтимоий- 
иқтисодий янгиланишларда тобора фаол иштирок 
этишаётир. Бугун улар орасидан донгдор пахтакор 
ва ғаллакорлар, ғайратли тадбиркорлар, корхона ва 
хўжалик раҳбарлари, жамоат ташкилотларининг 
етакчилари кўплаб етишиб чиқмокда. Касаначилик 
ҳаракати аёлларни, айниқса, уй бекаларини ишлаб
чиқ^иш ва хизмат кўрсатиш соҳаларига кенгроқ 

по этиш имконини бердижал(
Вилоятимиз шаҳар ва ту- 

манларида ўтган хотин-кизлар 
қўмиталарининг кенгайтирил- 
ган ҳисобот йиғилишларида 
ана имконлардан фойдала- 
ниб, Ўзбекистон Республика- 
си Президентининг «Ўзбекис- 
тон Хотин-қизлар қўмитаси 
фаолиятини қўллаб-кувватлаш 
борасцоаги қўшимча чора-тад- 
бирлар тўғрисида»ги Фармо- 
нининг ижросини таъминлаш 
йўлида амалга оширилаётган 
ишлар кенг муҳокама қилин- 
ди. Уларда Ўзбекистон Респуб- 
ликаси Олий Мажлиси Қонун- 
чилик палатаси, шунингдек, 
вилоят, шаҳар ва туман кен- 
гашлари депутатлари, ҳоким- 
лар ва уларнинг ўринбосарла- 
ри, фаоллар ва бошкэ жамоат 
ҳамда маҳаллий ўзини ўзи 
бошқариш идоралари рахбар- 
лари иштирок этишди.

Президент Фармонида 
кўзда тутилган чора-тадбир- 
ларни бажаришга қаратил-

ган ишлар таҳлил қилиниб, 
асосий эътибор йўл 
қўйилаётган камчиликларни 
бартараф этиш, оналик ва 
болаликни муҳофаза қи- 
лишни кучайтириш, айниқ- 
са, қишлоқ жойларда хотин- 
қизлар учун янги иш жойла- 
рини барпо зтиш, маънавий- 
ахлоқий тарбия билан изчил 
шуғулланиш масалаларига 
қаратилди. Таъкидландики, 
барча бўғинларда хотин-қиз- 
лар қўмиталарининг фаоли- 
ятини кескин жонлантириш, 
унинг самарадорлигини 
ошириш белгиланган дас- 
турлар муваффақиятли ба- 
жарилишида ҳал қилувчи 
ўрин тутади.

Йиғилишларда хотин-қиз- 
лар қўмиталари фаолиятини 
кўчайтиришнинг 2007 йилга 
мўлжалланган асосий вази- 
фалари қамраб олинган 
қарорлар қабул қилинди.

Ж ўрабек МУРОДОВ.

ГУЗАР ИШГА ТУШСА
Истиклол шарофати билан жойларда аҳоли турмуш 
шароитини яхшилаш, саломатлигини мустахқамлаш, 
ёшларнинг хар томонлама баркамол бўлиб вояга етиш- 
ларига хизмат қилувчи замонавий иншоотлар бунёд 
этилмокда. Бўка туманида қам ана шундай янги хизмат 
шохобчалари, коллеж ва мактаблар кўпаймокда.

Қишлоқ хўжалиги соҳа- 
сида эришилаётган ютуқлар 
табиийки, туманнинг ижти- 
моий-иқтисодий ривожлани- 
шига замин яратаяпти.

Ўтган йилда туман марка- 
зида 720 ўқувчига мўлжаплан- 
ган агросаноат коллежи фой- 
даланишга топширилди. Ўкув 
биносига қўшимча қишки 
ёпиқ спорт зали қурилди. 
Бугунги кунда коллежда 
қишлоқ хўжалиги соҳасига 
йўналтирилган 7 та мутахас- 
сислик бўйича ёшларга таъ- 
лим берилмоқда.

Туманда бунёдкорлик 
ишларига ҳисса қўшаётган, 
шу билан бирга ўз фаолия-

тини ривожлантираётган 
тадбиркорлар кўп. Масалан, 
тадбиркор Рустам Ёқубов ўз 
маблағи ҳисобидан 200 
ўринга мўлжалланган «Осиё» 
янги тўйхонасини барпо эт- 
моқда. Шуниси эътиборли- 
ки, мўъжазгина гузар типи- 
да қурилган бинонинг би- 
ринчи қаватида келажакда 
маданий-маиший жиҳозлар 
ва озиқ-овқат маҳсулотлари 
билан савдо қилувчи мини- 
маркет, шунингдек, келин- 
куёвлар учун мўлжалланган 
тўй либослари ҳамда гўзал- 
лик салони фаолият юрита- 
ди.

М унаввара ИСОҚУЛОВА.

Т Е Ш Ш  №  Ш р
Қишлоқ хўжалигида айни қиш мавсумида бажарили- 
ши лозим бўлган муҳ^м вазифалар талайгина. Бино- 
барин, қиш -  бекорчилик эмас. Аксинча, қақиқий 
дехқон учун у аслида иш фасли. Чунки, бошланажак 
мавсумга пухта тадорик кўриш, режа ва м^раларни 
белгилаш, ютуқ ва камчиликларни сарқисоо қилиш 
айни шу чоғдаги вазифадир.

Ҳозир яна бир муҳим тад- 
бир борки, бунга зинҳор пан- 
жа орасидан қараб бўлмай- 
ди. Бу ҳеч шубҳасиз, техни- 
кани жорий таъмирлаш ва 
мавсумга мукаммал тайёр- 
лашдан иборатдир. Техника 
воситаларининг мавсумда 
бир маромда, юксак унум ва 
сифат билан ишлаши, айни 
иш қизғин пайтда панд бер- 
маслиги учун уни бир сид- 
ра назоратдан ўтказиш, соз- 
лаш, яроқсиз қисмларини 
янгисига алмаштириш талаб 
этилади.

Бу кечиктириб бўлмас ва- 
зифа ижросига вилоятимиз- 
нинг қатор туманларида бар- 
вақт киришилиб, аксарият 
хўжаликлар аллақачон ўз тех- 
никаларини сифатли таъ- 
мирдан чиқариб, ёпиқ бос- 
тирмаларга териб қўйдилар. 
Бекобод, Бўка, Чиноз, Қу- 
йичирчиқ, Қибрай, Тошкент 
каби туманларда бу ишлар 
уюшқоқлик билан олиб бо- 
рилаяпти. Бу йилги мавсум- 
да иштирок этадиган барча 
агротехник ускуна ва меха- 
низмлар машина-трактор

парклари ҳамда муқобил 
МТП устахоналарининг 
ўзида, марказлашган ҳолда 
таъмирланаяпти. Тайёр ҳолга 
келган техникалар жойларда 
тузилган махсус комиссия 
аъзолари иштирокида яна 
бир бор кўрикдан ўтказилиб, 
қабул қилинаётир.

— Ўтган мавсум қатор ту- 
манларда ҳосил йиғим-тери- 
ми, шудгорлаш ва кузги дон 
экиш юмушлари қатъий гра- 
фик асосида, ўз вақтида ба- 
жарилгани техникаларни 
жорий таъмирлашга барвақт 
киришиш имконини берди, 
— дейди вилоят ҳокимли- 
ги қишлоқ ва сув хўжалиги 
масалалари котибияти му- 
дири Тўлқин Тўраев. — Таъ- 
мирлаш ишларини узлук- 
сиз олиб бориш ва зарур 
эҳтиёт қисмлар харид 
қилиш учун жами 2,1 мил-

лиард сўм маблағ йўналти- 
рилди. Ҳозирга келиб мав- 
жуд 2668 та ҳайдов ва чопиқ 
тракторлари, 918 та чигит 
зкиш сеялкалари таъмир- 
лаб бўлинди. Шунингдек, 
бошқа қатор агротехник ус- 
куна ва механизмлар, ўрим 
агрегатларини созлашни 
ҳам қисқа фурсатда ниҳоя- 
лаш кўзда тутилган.

Деҳқоннинг чинакам таян- 
чи бўлган техника таъмино- 
ти ҳақида гап борганда, ўтган 
йили вилоятимиз хўжалик- 
ларининг техник базасини 
мустаҳкамлашда катта қадам 
ташланганини таъкидлаш 
жоиз. Хусусан, 2006 йилда 
50 та ҳайдов, 127 та чопиқ, 
28 та транспорт тракторла- 
ри, 178 та тиркамалар, 72 та 
чигит экиш сеялкалари, 187 
та культиватор, 178 та омоч, 
1194 та борона ҳамда 24 та

Тааорак
ғалла ўриш комбайнлари 
харид қилиниб, деҳқонлар 
хизматига берилди. Бу ўтган 
йил деҳқончилигидаги юк- 
сак самарадорлик ва муваф- 
фақиятларнинг муносиб оми- 
ли бўлди, десак хато қил- 
маймиз.

Бу йил ҳам вилоятимиз 
қишлоқ хўжалик корхонала- 
ри, хусусан, фермер хўжа- 
ликлари эҳтиёжи ва талаби- 
дан келиб чиқиб, 10,6 мил- 
лиард сўмлик янги техника 
воситалари харид қилиш 
режалаштирилган. Жумла- 
дан, 172 та турли русум ва 
классдаги тракторлар, 400 
та тиркама, 62 та чигит ва 
дон экувчи сеялкалар, 40 та 
ғалла ўриш комбайни, юзлаб 
бошқа зарур ускуналар мав- 
жуд техникалар қаторига 
қўшилади. Бир қатор ташки- 
лот ва компаниялар билан 
техникалар хариди юзаси- 
дан тегишли шартномалар 
тузилиб, молиялаштириш 
ишлари олиб борилаяпти. 
Уларнинг дастлабкилари 
ҳозирнинг ўзидаёқ бирин- 
кетин вилоятимизга келти- 
рилаяпти.

Дарҳақиқат, техникаси 
етарли бўлган деҳқон асло 
толиқмайди, вақтдан ҳам, 
сарф-харажатдан ҳам ютади. 
Энг муҳими, ишда унум, 
ҳосилда барака бўлади. 
Ўтган йиллар илғорликка 
эришган кўплаб ширкат ва 
фермер хўжаликлари тажри- 
баси буни яққол исботлади.

Ғайрат ШЕРАЛИЕВ,
«Тош кент қак.ик,ати» 

м ухб и р и .

КЎЗПЙРШ1
КУВОНМ
чдкндр

«Камолот»нинг Янги йил 
туҳфаси» шиори 
остидаги байрам 
тадбирлари давом 
этмокда. Уларни 
«Камолот» ёшлар 
ижтимоий ҳаракати- 
нинг маҳаллий кенгаш- 
лари ташкил этаётир.

Янгийўл тумани кенга- 
ши томонидан «Дамас» 
автомобили безатилиб, 
«Маҳалла» жамғармаси 
билан ҳамкорликда ўнта 
қишлоқда яшовчи кам 
таъминланган оилалар, 
етим-есирлар, ногирон- 
лар хэмда ёлғиз қариялар 
ҳолидан хабар олинди. 
Уларга Қорбобо ва Қор- 
қиз совға-саломлар ула- 
шишди. Юқоричирчиқту- 
манида ҳам болаликдан 
ногирон ёшлар хонадони- 
га ташриф буюриб, Янги 
йил совғалари топширил- 
ди.

Шунингдек, «Камолот» 
Чирчиқ шаҳридаги ақли 
заиф болалар махсус мак- 
таби тарбияланувчилари- 
ни ҳам табриклади. Қор- 
бобо билан Қорқиз бола- 
ларни совға-саломлар би- 
лан хушнуд этишди. Бу 
каби тадбирлар бошқа ту- 
ман ва шаҳарларда ҳам 
давом зтмоқца.

Азиза КУРБОНОВА.

Ижтимоий ҲИМОЯ йили- 
нингилккунларидаёқ 
Кибрай туманидаги 
вилоят аномал болалар 
меҳрибонлик уйи сал- 
моқли мурувват ёрдами 
олди.

ввктипв
КЎРСвТИПГвН

Ё Р П Й М
Вилоят ўрта махсус 

касб-ҳунар таълими бош- 
қармаси ҳамда Қибрай 
тумани ҳоким лигининг 
ҳамкорликдаги ташаббу- 
си билан меҳрибонлик 
уйига «Дамас» автомоби- 
ли, тиббий техника уску- 
налари ҳамда мебель жи- 
ҳозлари топширилди, 

Ҳуррият МЎМИНОВА.

йиққат: банкпац ■пшқора аааацмааар
Йўналишли тзкси салонигз чи- 

қиб, ўри нд иц а  жойлашиб улгур- 
май, ;;айдовчининг амирона овози 
я н гр а й д и ;

-  Йўл ҳақини тез-тез узатинг- 
лар. Ҳамма тўламагунча жойимдан 
ж и л м а й м а н ...

Пулни йигиштириб олгач, мо- 
торни ўт олдира бошлаган ҳайдов- 
чидан сўраймиз:

-  Нипта бермадингиз-ку, ука.
)^айдовчи рўпарасидаги мўъжаз

қўзгуда кўриниб турган икки кўзини 
бизга тикиб, гудранади;

-  Бу сизга давлат автобусими?!

Ш М Е Н Л Ш
И М В  »  ̂ ГТГХУПГПГППГТ"!/..Г""1П— I ГТГ"Т“П

Ш П П А И М О ! ^
Таниш манзара, шундай эмас- 

ми? Вилоятимизнинг турли ҳудуд- 
ларида хар куни неча бор шундай 
воқеага дуч келамиз. Лекин, одат- 
да бунга бефарқ қараймиз. Ваҳо- 
ланки, шу лоқайдлигимиз туфайли, 
«банкдан ташқари айланмалар» 
деб аталмиш ноқонуний фаолият- 
га йўл очиб бераётганимизга пар-

во қилмаймиз. Зеро, ҳаммамизга 
яхши маълум, йўналишли такси- 
ларнинг бари бирор бир юридик 
шахс тасарруфида. Демак, кун 
бўйи ишлаб топган пулини ҳисоб- 
хонага топшириши шарт. У эса ўз 
навбатида, бор маблағни банкка 
элтиши лозим. Аслида эса, эвази- 
га чипта берилмаган беҳисоб пул-

ла|э ҳеч қаерда расман қайд этил- 
майди, демакки банкка ҳам топши- 
рилмайди, бу даромаддан солиқ 
ҳам тўланмайди ва ҳоказо. Асли- 
ни олганда бу молиявий жиноят. 
Унга йўл қўймаслик учун қандай 
ишлар амалга оширилмокда?

Бундан 15 йил илгари Ўзбе- 
кистонда Республика Байналми- 
лал маданият маркази ташкил 
этилган эди. Ўтган муддат мил- 
латлараро муносабатларни мут- 
тасил такомиллаштириб бо- 
риш, гурли миллат ва элатлар- 
нинг маданий мероси, тили ва 
урф-одатларини сақлаб қолиш 
хэмда умуминсоний қадриятлар 
билан бойитиш, бағрикенглик 
тамойилларини намоён этиш 
йиллари бўлди.

Вилоятимизда ташкил этил- 
ган миллий маданият марказла- 
ри ҳам тўлақонли, қизғин иш 
олиб бораётирлар. Халқ бай-

(Давоми. Боши 1-бетда).

рамларини нишонлаш,турли 
учрашувлар, фестиваллар, 
кўрик-танловлар ўтказиш, ҳар 
бир миллатнинг ўзига хослиги- 
ни сақлаб қолишга қаратилган 
бошқа тадбирлар халқларимиз- 
нинг маънавий тарбиясини ку- 
чайтирувчи таъсирчан анъана 
бўлиб қолди.

Ўзбекистон фуқаролик жами- 
ятини, ҳуқукий, демократик дав- 
латни барпо этиш йўлидан 
оғишмай бораяпти. «Биз 
қураётган жамият, -  деб таъкид- 
лайди Юртбошимиз, -  чинакам 
инсонпарварлик жамияти бўла- 
ди. Токи бу юртда яшовчи ҳар 
бир киши, миллати, ирқи, ди- 
ний мансублиги ва эътиқоди-

дан қатъи назар, хает ва уз меҳ- 
нати неъматларидан тўла баҳ- 
раманд бўлсин, мустақиллик 
берган имкониятлардан тенг ва 
эркин фойдалана олсин. Ана 
шунда «Мен озбд ва обод Ўзбе- 
кистоннинг эркин фуқароси- 
ман!» деган шиор кўнгиллар 
тўрига жо бўлиб, ўзликни анг- 
лаш мезонига айланади. Ҳар 
бир фуқарони мамлакат равна- 
қини кўзлаб яшашга чорловчи 
яхлит, бузилмас, қудратли куч 
бўлиб қолади».

Бундай жамият қора кучлар- 
нинг ҳар қандай хуружларини 
бартараф этиб, ўзи белгилаб 
олган йўлдан кўзлаган мақсади 
сари ҳеч оғишмай бораверади.

Бу диёр/ бу бетакрор юрт барчамизники, Вата- 
иимизнинг мавқеи ва обрўини дунёда муносиб 
даражага кўтариш ҳаммамизнинг муқаддас бур- 
чимиз деб, айнан шундай тушунча билан бир 
ёқадан бош чиқариб, белимизни қаттиқ боғлаб, 
жорий этилаётган ислоҳот ва янгиланиш жараён- 
ларини қатъият билан давом эттирсак -  ҳеч шуб- 
ҳасиз, марра бизники -  Ўзбекистонимизда ўзга- 
ларнинг ҳавасини тортадиган эркин ва фаровон 
жомиятни албапа қурамиз, ўзимизнинг эзгу мақ- 
садларимизга албатта етамиз.

Ислом КАРИМОВ.

МИЛЛИИ ТУИҒУ -  БАРҲАЕТ
Кўпмиллатли Ўзбекистон Реслубликаси мустаккллик 
йилларида хэр томонлама ривожланиб, халкэро майдон- 
да ўз ўрни, нуфузига эга бўлган мамлакатлардан бирига 
айланиб бориюкда. Ана шундай сало)ф1ятли юрл«»г 
озод фукэр^ри кэторида эмин-эркин яшаётган корейс 
халки номидан айтмок̂ и бўлган фикрим: она-Ватанимиз, 
серкуёш Ўзбекиаонимиз довруғи бундан буён хдм 
ортаверсин! Зеро, бу ўлкада тутлиб ўсган фарзандлар 
учун Ватан бипа, Ваган ягона!

Шу Ватанимизнинг 
сўлим бир маскани, биз- 
нинг иавқирон Ангрен шаҳ- 
рида ҳам 3 мингдан зиёд 
корейс миллатига мансуб 
фуқаро яшайди. Уларнинг 
миллий маданияти, қадри- 
ятларини сақлаш, тиклаш 
мақсадида ташкил этилган 
корейс миллий маданият 
маркази дастур асосида 
турли тадбирлар уюшти- 
ради. Миллатимиз вакил- 
лари давяат ва жамоат иш- 
ларида фаол қатнашиш 
билан бирга ўз она тилла- 
рида ўқиш, миллий руҳда- 
ги мусиқа ва рақс даста- 
ларида иштирок зтиш, ку- 
тубхоналарда жамланган

корейс тилидаги нашрлар- 
дан, китоблардан фойдала- 
ниш ҳуқуқига, имкониятига 
эга. Марказ фаолларидан 
Раиса Маринчук директор- 
лик қилаётган 21-умумтаъ- 
лим мактабида корейс ти- 
лини ўрганиш бўйича тўга- 
рак фаолият кўрсатмокда.

Шу ўринда Конституция- 
мизда белгилаб қўйилган 
эътиқод эркинлиги ҳақида 
ҳам айтиб ўтмоқчи эдим. 
Корейс халқи удумлари, 
маросимларини амалга 
оширувчи уюшманинг мав- 
жудлиги, унда 80 нафар 
аъзо фаолият юритаётган- 
лигининг ўзи Ўзбекистонда 
ҳар бир миллат вакиллари-

га бўлган ҳурмат, эътиборни 
кўрсатади.

Бизнинг кадимий ой тақ- 
вимизга кўра Янги йил фев- 
раль ойининг ўрталарида ни- 
шонланади. Ҳозир маркази- 
миз ана*шу байрамни хам му- 
носиб кутиб олиш тарадду- 
дида. Фурсатдан фойдала- 
ниб, марказ фаолларидан 
Михаил Пан, Александр Тен, 
Давид Кан, Ревакат Цойнинг 
марказимиз фаолиятини 
бойитишга қўшаётган ҳисса- 
ларини алоҳида таъкидла- 
моқчиман. Инсон ҳуқуқлари 
қонун йўли билан ҳимоя 
қилинадиган эркин фуқаро- 
лик жамияти қуриш йўлидан 
бораётган кўпмиллатли 
Ўзбекистонимизнинг порлоқ 
келажаги учун барчамиз 
масъулмиз. Бундан манфаат- 
дор эканлигимизни унутмас- 
лигимиз, эзгу ишларни да- 
вом эттиришдан иборат бур- 
чимизни доимо ҳис этиб 
яшамоғимиз лозим.

Ю рий ЮГАЙ, 
Ангрен шах.ар Корейс  

маданият м аркази  
бошк.аруви раиси .

Ш ОЛАМ КУВОНЧ
Мустақиллик ижтимоий ҳаётнинг барча соҳалари- 
даги каби миллатлараро муносабатларда ҳам туб 
ўзгаришлар ясади. Бу республикамизда яшовчи 
халклар ҳаётида ўз ифодасини топмокда.

Мана 15 йилдирки, ўзбек- 
туркман халқлари ўртасида- 
ги азалий дўстлик ва биро- 
дарликнинг мустаҳкамлани- 
шига туркман миллий мада- 
ният маркази фаоллари 
ўзларининг муносиб ҳиссала- 
рини қўшиб келишмоқда. 
Улар марказ теварагида бар- 
ча жамоат ташкилотлари син- 
гари бир-бирларини яхши 
тушунган ҳолда аҳиллик би- 
лан ишламоқцалар. Маънави- 
ят ва маърифат тушунчалари- 
нинг ҳам миллий, ҳам умум- 
башарий қадриятлар сифати- 
даги моҳиятини ҳаётга тат- 
биқ этишда фаоллик кўрсат- 
мокдалар.

Миллий марказимиз мус- 
тақиллик ғояларини халкимиз 
онгига сингдириш, маънавий 
мероснинг ижтимоий ҳаётда- 
ги ўрни, аждодларимизнинг 
миллий ва анъанавий тарақ- 
қиётига қўшган ҳиссаларини 
тарғиб қилиш хамда миллат- 
лар ўртасидаги дўстликни 
мустаҳкамлашни асосий мақ- 
сад деб билади. Қолаверса, 
миллий урф-одатларимизни 
кэйта тиклаш ва навқирон ав- 
лодларга қардошлик, меҳр- 
оқибат туйғуларини сингди- 
риш фаолиятимизнинг муҳим 
йўналишларидандир.

Узоқ йиллар давомида 
Бўка ва Оқкўрғон туманлари- 
да одций ишчиликдан хўжа- 
лик раҳбаригача бўлган 
йўлни босиб ўтиб, меҳнатда

тобландим ва ўз бахтимни 
топдим. Олти ўғил, саккиз 
қизим бор, 51 набира ва 4 
нафар чевараларим атро- 
фимда парвона. Уларнинг 
шўх-шодон кулгулари 
ҳамиша дилларга қувонч 
улашади. Фарзандларим- 
нинг бари ўқимишли, 
ўкупгувчи, шифокор, механи- 
затор ва бошқа касбларда 
зл-юрт хизматида камарбас- 
талф.

Мамлакатимиз қишлоқ 
хўжалигида кечаётган кенг 
кўламли ислоҳотлар жараё- 
нида биз ҳам ўз бахтимиз- 
ни синаб кўрдик. Ўтган 
2006 йил 22,6 гектар ерга 
пахта экиб, 35 центнердан 
ҳосил олишга эришдик. Да- 
ромад хам шунга яраша.

Республика байналмилал 
маркази ташкил этилганли- 
гининг 15 йиллиги арафа- 
сида турибмиз. Бугунги кун- 
да туманимизда 7,5 мингдан 
зиёд туркман аҳил-иноқ 
яшаб келмоқда. Шунга 
аминманки, кўп миллатли бу 
кўҳна ва инсонпарвар юрт 
ўзаро қардошлик, ҳамдўст- 
ликнинг узилмас риштала- 
ри самараси ўлароқ буюк 
мақсадлар сари дадил ин- 
тилиб бораверади.

Ж уманиёз АННАЕВ, 
Оккўрғон тумани  

Туркман маданият 
м аркази бошк.аруви 

раиси.

ДАДИЛ УНАЕТГАН 
НИҲОЛЛАР

Қар йили, Мустакиллик куни шодиёналарида иштирок 
этар эканмиз, гўё кэйтадан ^тғилгандек х>1с этамиз 
ўзимизни. Айнан, ўша 1991 йилда ташкил топиб, ўз 
мухлисларига эга бўлган бизнинг «Шанс» шоу-балет 
гурухида турли миллат вакиллари -  ўзбек, татар, 
тожик, рус к^злари рақс сирларини ўрганишади.

Маълумки, ҳар бир халқ- 
нинг ўз маданияти, санъа- 
ти бор. Гуруҳ қизлари 
ижро этган халқ рақслари- 
да ана шу миллий руҳ 
яққол сезилиб туради. Ҳар 
бир миллат санъатига 
бўлган чуқур ҳурмат, эҳти- 
ром туфайли гўзал, жози- 
бали, шўхчан рақсларни 
қамраб олган концерт дас- 
турларимиз томошабинлар 
томонидан олқишлар билан 
кутиб олинади.

«Шанс» шоу-балет дас- 
таси жамоасига «Халқ ан- 
самбли» унвони берилган- 
лиги ҳам Ўзбекистонимиз- 
да миллатлараро дўстлик 
тамойилларига чуқур ҳур- 
мат-эътибор кўрсатилаёт- 
ганлигидан далолат. Бу 
номни оқлаш учун янги- 
янги репертуарлар асоси- 
да концертлар намойиш 
этиб турамиз.

Айниқса, қизларимиз 
ўзбек халқининг «Тановар», 
«Андижон полкаси», татар 
халқининг «Хайтарма» халқ 
рақсларини маҳорат, ишти- 
ёқ, шавқ-завқ билан ижро 
этганларида томошабинлар 
гулдурос қарсаклар билан 
кутиб олишади. «Шанс» 
дастаси ўзбек, татар, тожи- 
гу озарбайжон хонадонла-

ридаги тўйларнинг доимий 
меҳмони, иштирокчиси 
эканлигини ғурур билан 
айтмоқчиман.

Шу ўринда раққосалар 
учун миллий либосларни 
дид билан танлаб, тикиб бе- 
раётган қўли гул инсон, 
«Шанс» халқ ансамблининг 
директори Юрий Петелин- 
нинг номини таъкидлаб 
ўтмоқчиман.

Мустақил диёримизда 
истиқомат қилаётган барча 
миллат вакиллари аҳил-то- 
тув, уларнинг орзу-умидла- 
ри, интилишлари бир, мақ- 
садлари муштарак. Шунинг 
учун Ватанимиз келажаги 
порлоқ, толеи баланд.

Дастамизнинг давомчи- 
лари, жажжи қизалоқлар- 
дан ташкил топган гуруҳи- 
мизни эса «Ангрен юлдуз- 
лари» деб атаганмиз. Унда 
хам турли миллат вакилла- 
рининг фарзандлари бирга- 
ликда, ҳамжиҳатликда рақс 
сирларини ўрганишмоқда. 
Уларни бизнинг келажаги- 
миз, Ватанимиз халқ санъа- 
тининг бўлажак юлдузлари 
деб атагим келади.

Рустем РАМАЗАН, 
«Шанс» ш оу-балет халқ  

ансам бл ининг 
рак .0 устаси .

Ўзбекистон — асрлар мо- 
байнида турли маданиятлар, 
миллий анъаналар уйғунлаш- 
ган табаррук замин бўлиб 
келган.

Хусусан, ҳозир хдм мил- 
латлараро тотувлик, ўзаро 
баҳамжиҳатликда юрт рав- 
нақи намоён бўлмокда.

Бугунги кунда Чиноз ва 
Янгийўл туманларида татар 
миллатига мансуб беш минг 
нафарга яқин киши яшайди. 
Улар ягона мақсад сари ин- 
тилиб, қардош халқлар дав- 
расида аҳил-иноқтурмуш ке- 
чирмоқцалар.

СУРАТЛАРДА: миллий 
маданият маркази бадиий 
ҳаваскорлик жамоалари фа- 
олиятидан лавҳалар.

Еркебой БОТИРОВ 
олган суратлар.

ТАНИШИНГ, ОҚСОҚОЛ ШУЛЬМИаЕР
Кўп йиллардан буён одамлар ишончига сазовор 
булиб келаётган ок.соқоллар қақида сўз бошлаииши 
билан «Мақаляа» жамғармасининг Қиорай тумани 
кенгашида Тузель қишлок фуқаролар ииғини қуду- 
дидаги Товкенттепа мақалласи раиси Валерий 
Шульмистер номини тилга олишди. «Тадбиркор 
оқсоқоллардан, -  дейишди. -  «Энг тадбиркор 
мақалла оқсоқоли» респуолика кўрик-танловининг 
ғолиби бўлган. Олтмиш ешни қоралаб қолган бу 
тиниб-тинчимас инсон билан мақалла ақли фахрла- 
нади, «ўзимизнинг Ҳусан акау деб эъзозлайди».

Очиғи, бу гаплар бизни 
қизиқтириб қолди. Исм-ша- 
рифи ҳам қизиқишимизни 
кучайтирди. Эл севган оқсо- 
қол билан учрашиш, суҳбат- 
лашиш мақсадида қишлоққа 
йўл олдик.

— Маҳалламизда икки 
мингга яқин аҳоли истиқо- 
мат қилади, уларнинг 50 
фоизи турли миллат вакил- 
лари, — дейди Валерий 
Шульмистер соф ўзбек ти- 
лида. — Кишлоғимизда рус- 
лар ва қозоқлар, татарлар ва 
қирғизлар ёнма-ён, тинч-то- 
тув яшашади. Мана, мени 
олинг: онам -  немис, отам -  
ўзбек. Томиримда ўзбек 
қони жўшиб турибди. Тақ- 
дир тақозоси, онажоним ис- 
таклари билан немис бува- 
ларнинг фамилиясини бе-

ришган. Аммо, отам — 
Мўминжон Аҳмаджоновдек 
эл ҳурмат қилган оқсоқол- 
нинг зурриёди эканлигим 
билан доимо ғурурланиб 
юраман. Бу туйғу она замин- 
га, Ўзбекистонга, азиз ма- 
ҳалладошларимга бўлган 
меҳр-муҳаббатим билан 
қоришиб кетган. Улар мени 
Ҳусан ака дея эркалаб чақи- 
ришганда вужудим яйраб, 
хузурланиб кетаман. Бу ҳур- 
мат, бу эътиборга сазовор 
бўлишнинг эса масъулияти 
жуда катта...

Валерий Шульмистер 
«Меҳнат инсонни улуғлай- 
ди» деган ўзбекча нақлни 
тез-тез такрорлаб туради.
Асли қурувчилик касби ту- 
файли эл назарига тушди. 
Кейинчалик ўз фермер хўжа-

лигини ташкил этди. Унда- 
ги фидойилик, жонкуярлик 
жамоани бошқаришда қўл 
келди. У мева-сабзавотчи- 
ликка ихтисослашган фер- 
мер хўжалигидан келадиган 
даромадни халқ билан ба- 
ҳам кўрди:

— Мустақиллик йиллари- 
да яратилган шарт-шароит- 
лар, имкониятлар ҳақида кўп 
гапирилади. Лўндасини айт- 
ганда, яхшини яхши дея 
олиш учун ҳам лаёқат, уқув 
керак. Ерга эгалик қилиш 
ҳуқуқи берилгани ҳеч ким- 
га сир эмас. Демак, бекор 
ўтирадиган пайтлар ўтиб кет- 
ди. Энди ишлаш керак. 
Хўжалиқца мева, сабзавот- 
дан ташқари, қурилиш учун 
энг зарур — тол, терак зкиб 
қўйганман...

Маҳалладаги кам таъмин- 
ланган оилалар раиснинг ғам- 
хўрлиги, эътиборини доимо 
ҳис этиб туришади. Яқинда 
беш-олтита кам таъминлан- 
ган хонадон уй қуриб олиши 
учун ўзи эккан тераклардан 
80-100 тупини ажратди.

— Ўз хўжалигида етишти- 
рилган сабзавот маҳсулотла- 
ридан одамларга қишлик 
учун ажратиб берди, — дей- 
ди шу маҳаллада яшовчи 
Умринисо Қолдибоева. — 
Бешта хонадонга газ кири- 
тиб, бепул ҳисоблагич ўрна- 
тиб беришди...

— Нимасини айтасиз, 
яхши одамлар туфайли уй- 
ларимиз иссиқ бўлиб қолди. 
Барака топишсин, — дейди 
Жўлбарс Омаров.

Маҳалладаги маънавий 
муҳит, аввало, оқсоқол, қола- 
верса, ўзини ўзи бошқариш 
идораси ходимлари фаоли- 
ятига боғлиқ. Бу борада Ва- 
лерий Шульмистернинг ўз 
фикр-мулоҳазаси, иш услу- 
би бор. Вояга етмаганлар 
билан иш олиб боришда до- 
имо милициянинг профилак- 
тика инспвктори билан ҳам-

корлик қилади. Биргаликда 
турли учрашувлар, кечалар 
уюштиради. Тарбияси оғир 
икки ўқувчи билан ўзи бе- 
восита шуғулланади.

— Маҳалламизда бекорчи- 
лар йўқ, — дейди ғурур би- 
лан Ҳусан ака. — Аксарият 
хонадонлар деҳқончилик би- 
лан шуғулланади. Яқинда 
«Аэропорт-Тузель» маршру- 
ти бўйича автобус қатнови 
йўлга қўйилишига эришдик. 
Қишлоғимиз аҳолиси учун 
барча шарт-шароитларни 
яратиш чораларини кўраяп- 
миз. Ҳаммаси ўз қўлимизда. 
Энг кераги — юртимиз тинч, 
осмонимиз мусаффо...

МУСТАКИЛЛИК НЕШАТИ
Мустақиллик йилларида мамлакатимиз тинчлик ва 
осойишталикни мустахқамлаш, миллатларарототув- 
лик ва баҳамжиқатлик асосида ривожланиб бормокда. 
Бугунги Ўзбекистон куп миллатли, яхлит ва ягона бир 
оила. Рус хэм, украину қозоққэм, арману озар қам -  
барча миллат фарзандлари бу қуёшли ўлкада ўзлари- 
ни эмин-эркин хис қ]илиб яшамокдалар.

Мустақиллик ҳар бир мил- 
лат фарзандларига ўз тари- 
хий Ватанидан узоқда ўз 
тили, миллий анъаналари, 
урф-одатларини эъзозлаш, 
ёш авлодни ўз халқининг 
бой тарихий ва маданий ме- 
роси, улуғ аждодларнинг 
намунаси асосида камолга 
етказиш имконини берди.

Ўзбек халқининг бағри- 
кенглик фазилати, ўлкамиз- 
да чуқур илдиз отган дўстлик 
ва қардошлик туйғулари 
ҳар бир миллат ва элатнинг 
миллий маданиятига ҳурмат- 
эътибор муҳитини қарор 
топтиришда асосий омил 
бўлмоқца. Натижада миллат- 
лараро мулоқот-муносабат 
жонли тус олиб бораяпти, 
у ёки бу халқнинг мадания- 
ти билан яқиндан танишиш, 
замонавий маданий-маъна- 
вий тамойилларни хэётга чу- 
қур сингдириш имкониятла- 
ри тобора кенгайиб бормоқ- 
да.

Янгийўл шаҳрида рус ма- 
даният маркази барпо этил- 
ганига энди беш йил тўла- 
япти. Рус тили, маданияти, 
урф-одатлари ва анъанала- 
рини сақлаб, янги даврга 
мос равишда бойитиб, ри- 
вожлантириб боришга 
кўмаклашиш иштиёқида 
бўлган аҳоли турли қатлам- 
ларининг вакиллари бу но- 
давлат, нотижорат жамоат 
ташкилотига асос солишди. 
Унинг бошқарувига киритил- 
ган Б. Иванушкин, Е. Еме- 
лин, П. Козирев, А. Хохло- 
ва, М. Коноплицкая ва бошкэ 
фаолларимиз дастлабки 
кундан бошлаб маданий- 
маърифий ишларни ниҳоят- 
да изчил тус олдира бош- 
лашди. Асосий эътибор мак- 
табларни дарсликлар ва 
ўқув-услубий қўлланмалар 
билан таъминлашга қаратил- 
ди. Бу борада «Ўзбекистон- 
Россия» дўстлик жамияти, 
Россия Федерациясининг 
Ўзбекистон Республикаси- 
даги элчихонаси ва «Росза-

рубежцентр»нинг мамлака- 
тимиздаги ваколатхонаси 
бизга катта ёрдам кўрсатди. 
Шаҳримиз мактабларига 
минг нусхадан кўпроқ турли 
дарсликлар, қўлланмалар, 
аудиоматериаллар олиб ке- 
линди.

Бу услубий қўлланмалар 
ва дарсликлар мактабларда 
рус тили ва адабиёти фа- 
нини ўқитиш кескин яхши- 
ланишига ёрдам бермоқца.

Сўнгги йилларда тарих- 
ни ўрганиш, халқимизнинг 
анъаналарини, маросимла- 
рини, одатларини ардоқ- 
лаш, маданий-маънавий ме- 
росни сақлаш ва бойитиш 
борасида кўп иш қилинди. 
Рус ва ўзбек маданиятлари- 
нинг ўзаро алоқаларини чу- 
қурлаштириш борасида из- 
чил иш олиб бораётирмиз. 
Россия шаҳарлари билал 
бевосита маданий алокдлар- 
ни тобора кенгайтираётир- 
миз. Бир гуруҳ рус тили ва 
адабиёти ўқитувчилари 
Омск шаҳрида бўлиб, замо- 
навий ўқитиш услублари, 
илғор педагогик тажриба- 
ларни бевосита ўрганиб 
кдйтишди. Ҳозир шаҳримиз 
ўқитувчилари бу тажриба- 
лардан ўқитишни ташкил 
этиш жараёнларида кенг 
фойдаланмоқцалар. Мактаб- 
лар, коллежлар ва лицейда 
турли йўналишлардаги 
клублар ва тўгараклар таш- 
кил этилган. «Рус сўзи», «ёш  
адабиётчи» клубларида ада- 
биёт кечалари, танловлар, 
такдирлари қизиқарли ки- 
шилар билан учрашувлар 
ўтказилади.

Рус миллий маданият мар- 
казининг фаолияти кенга- 
йиб бораётир. Бу зса, аҳоли 
ўртасида унинг нуфузини 
кўтаряпти. Маслаҳат сўраб, 
шунчаки суҳбатлашгани 
марказимизга мурожаат 
қилаётган одамлар кўпай- 
моқца. Табиийки, бу қизи- 
қиш марказимиз бошқаруви 
аъзоларида ҳам масъулият-

ни кучайтираяпти. Улар 
бой рус маданияти, мил- 
лий анъаналарини тарғиб 
қилиш, ёшларни тарих, 
халқимизнинг асл фар- 
зандлари ҳаёти ва фао- 
лияти билан кенгроқ та- 
ништириш учун тинмай 
изланаётирлар. Шу та- 
риқа янгийўлликларнинг 
иккинчи жаҳон урушида- 
ги иштироки'Ҳақидаги 
асар юзага келди ва у 
Ғалабанинг 60 йиллиги 
арафасида нашр килинди.

Ҳозирги пайтда марка- 
зимиз аҳолининг тобора 
кенг қатламларини ўз 
фаолиятига жалб қилиш 
режаси билан яшамокда. 
Шаҳарда рус миллий ма- 
данияти музейини таш- 
кил этиш, рус қўшиқлари 
ва рақс ҳамда рус чолғу 
асбоблари ансамбллари- 
ни тузиш ниятидамиз. 
Ўзбекистоннинг қадимий 
шаҳарларига, Тошкент 
театрларига маданий-маъ- 
рифий сафарлар уюшти- 
раяпмиз.

Давлатимиз рахбари ўз 
нутқ ва маърузаларида 
Ўзбекистоннинг буюк ке- 
лажагини барпо этиш 
ишига мамлакатимизда 
яшаётган ҳар бир миллат 
ва элат фарзандлари му- 
носиб ҳисса қўшаётганли- 
гини хэмиша алоҳида таъ- 
кидлайдилар. Зеро, мам- 
лакатимиз мустакилликка 
эришганидан кейинги да- 
стлабки кунларданоқ 
миллатлараро муносабат- 
ларни мустаҳкамлаш ва 
ривожлантиришга алоҳи- 
да эътибор берилмоқца. 
Натижада бу қуёшли диё- 
рда яшовчи ҳар бир мил- 
лат ва элат мамлакатимиз- 
да амалга оширилаётган 
ислоҳотлар, жамиятдаги 
ижтимоий-иқтисодий ва 
сиёсий жараёнларнинг 
фаол иштирокчисига ай- 
ланди. Йил сайин куч-қув- 
ватга тўлиб, янгиланиб, 
ривожланиб бораётган 
жонажон Ўзбекистонимиз 
бу ўлкада яшовчи барча 
халқларнинг умумий ва 
ардоқли уйига айланди.

Наталья КОЖОХИНА, 
Янгийўл шаҳэр Рус 
маданият маркази 
бошқаруви раиси.

Р Л Қ А М Л А Р  Т М Л И  В И Л Л Н
•  Ўзбекистонда 136 миллат ва элат 
вакиллари яшаб, меҳнат килмоқда.
•  Бугун Ўзбекистонда 140 та 
миллий маданият маркази фа- 
олият кўрсйтаяпти.
•  Мамлакат ўқув юртларида 35 
миллатга мансуб проф ессор-

ўқитувчилар янги авлод тарбия- 
си билан шуғулланаётир.
•  Ўзбекистон олий ўкув юртла- 
рида 53 миллат фарзандлари 
билим оляпти.
•  Театр ва бошқа бадиий-ижодий 
уюшмаларда 20  га яқин турли

миллат ва элат вакиллари уз иж- 
рочилик салоҳиятларини намо- 
йиш этмоқда.
•  Мамлакатимизда деярли қар 
учинчи номдаги газета, хэр ик- 
кю гт  номдаги журнал турли мил- 
лий тилларда чоп этилмокда.

СахиФяни «Тошкент хэкикдти» мухбирлари Жўрабек МУРОДОВ, Сайёра РИХСИЕВА ва Ҳэсанбой САЪДУЛЛА£В тайёрла1цди>



^ М Е Н Л ^

-  Бу масалалар моҳиятини солиқ 
тўловчиларга етказиш, аҳоли ўрта- 
сида тарғибот-ташвиқот ишларини 
кучайтириш  мақсадида, вилоят 
ҳокимлиги томонидан тасдиқпанган 
режага мувофиқ жойларда ўтган йил 
март-апрель ойларида 37 маротаба 
минтақавий семинар-йиғилишлар 
ўтказилди, -  дейишди бизга вило- 
ят Давлат солиқ бошқармасида. -  
Бундан ташқари Ўзбекистон Рес- 
публикаси ИИВ, Давлат солиқ қўми- 
таси, Ўзбекистон Республикаси Ав- 
томобиль ва дарё транспорт агент- 
лигининг 2005 йил 3 майдаги 142-, 
85-, 58-сонли қўшма буйруқларига 
асосан тегишли органлар билан 
ҳамкорликда тузилган чора-тадбир- 
лар режасига мувоф иқ аҳолига 
транспорт хизмати кўрсатувчи тад- 
биркорлар фаолияти юзасидан до- 
имий назорат ишлари олиб борил- 
мокда.

Жумладан, вилоят ҳокимлиги то- 
монидан тасдиқланган режага асо- 
сан ички ишлар ва солиқ органла- 
ри билан ҳамкорликда ўтказилган 
рейд текширувлари давомида 2007 
йилнинг 1 январь ҳолатига 4500 та 
транспорт воситалари текширилган 
ва 981 та ҳолатда ҳуқуқбузарлик 
аниқланган. Ҳуқуқбузарларга нисба- 
тан 53389,0 минг сўм микдорида маъ- 
мурий ва 9960,8 минг сўм микдори- 
да молиявий жарималар қўлланил- 
ган. Аниқланган 29 та ҳуқуқбузарга 
нисбатан тўпланган ҳужжатлар қону- 
ний чора кўриш учун ҳуқуқни муҳо- 
фаза қилувчи идораларга юборил- 
ган ва улардан 9 тасига нисбатан 
жиноий ишлар қўзғатилган.

Бундан ташқари Ўртачирчиқ, К*^б- 
рай, Бўстонлиқ, Қуйичирчиқ, Янгийўл 
туманлари ҳамда Чирчиқ, Янгийўл 
шаҳарлари ҳудудида аҳолига шах- 
сий ва ижарага олинган автотранс- 
портда пуллик хизмат кўрсатаётган, 
шунингдек, белгиланган тартибда 
давлат рўйхатидан ўтмасдан тадбир- 
корлик фаолиятини амалга ошира- 
ётган жисмоний шахсларнинг фао- 
лиятини назорат қилиш, тегишли 
чоралар кўриш мақсадида рейд тек- 
ширувлари ўтказилди.

Рейдлар натижасида «Автолайн», 
«Давр транс хизмати», «Давр транс 
сервис>’ . «Оқ йўл», «Дилшод транс 
хизмати», «Фарруҳ транс», «Хурши- 
да Сайёра», «Зийрак автомобилчи»,

(Давоми. Боши 1-бетда).

«Хизмат-беминнат», «Равек сервис», 
«Зуфар сервис», «ЧАТС», «Шахс так- 
си транс», «Плюс нурли оқшом», 
«Нурли оқшом», «Маданий хизмат», 
«Оқ тулпор», «Таксопарк теххизмат», 
«Ноёб», «Оқ йўл автотранс», «Ҳилол 
сервис», «Бизнес авто сервис», 
«Пойтахт автотранс», «Муҳиддин ба- 
лиқчи», «Бизнес плюс омад», 
«Оққўрғон АТС», «Автотеххизмат», 
«Автомобилчи-3», «Форд авто 
транс», «Ҳамкор сервис» хўжалик 
субъектларига қарашли йўловчи та- 
шувчи транспорт воситалари ўрга- 
нилганда, йўловчи ташувчи транс- 
порт воситалари ҳайдовчилари то- 
монидан йўловчиларга чипта умуман 
берилмаётганлиги ва баъзи ҳай- 
довчиларда чипталар йўқлиги маъ- 
лум бўлди. Ушбу уюшмалардаги кам- 
чиликлар юзасидан режадан ташқа- 
ри қисқа муддатли текширишга бу- 
юртмалар берилди.

Тошкент вилояти ҳокимининг 2006 
йил 18 августдаги 1-4-1767-сонли 
хатига кўра, «Автолайн», «Давр транс 
хизмати», «Давр транс сервис», «Оқ 
йўл», «Дилшод транс хизмат», «Хур- 
шида Сайёра», «Фарруҳ транс» уюш- 
маларига, 2006 йил 21 октябрдаги 
1-4-2220-сонли хатига биноан «Хиз- 
мат-беминнат», «Тўрабек-сервис», 
«ЧАТС», «Шахс такси транс», «Плюс 
нурли оқшом», «Нурли оқшом», ,«Ма- 
даний хизмат», «Ноёб», «Оқ тулпор» 
уюшмаларига, 2006 йил 15 ноябрда- 
ги 1-4 -2379-сонли  хати бўйича 
«Ҳилол сервис», «Бизнес автосер- 
вис», «Муҳиддин балиқчи», «Оққўр- 
ғон АТС», «Оқ йўл», «Автотеххизмат» 
уюшмаларида режадан ташқари 
қисқа мудцатли текширишларга рух- 
сат берилди.

Ушбу рухсатномаларга асосан 
уюшмаларда режадан ташқари тек- 
ширишлар ўтказилмоқца.

Жумладан, шундай текширишлар 
натижасида «Оқ йўл», «Фарруҳ 
транс», «Дилшод транс хизмат», 
«Хуршида Сайёра» МЧЖларга нисба- 
тан энг кам ойлик иш ҳақининг 100 
баробари микдорида, яъни 1080,0 
минг сўмдан молиявий жарима қўлла- 
нилган. Бундан ташқари, Чирчиқ шаҳ- 
рида рўйхатдан ўтган «ЧАТС», «Шахс 
такси транс» МЧЖларга ҳам йўлов- 
чиларга чипта бермаслик ҳолати 
аниқлангани учун энг кам ойлик иш 
ҳақининг 30 баробари микдорида 
яъни 324,0 минг сўмдан молиявий 
жарима қўлланилди.

Янгийўл шаҳрида рўйхатдан ўтган 
«Бизнес Автосервис», «Автохизмат 
Рамо», «Автохизмат» МЧЖларда ҳэм 
Давлат солиқ инспекциялари томо- 
нидан қисқа муддатли текширувлар 
ўтказилганда, йўловчиларга чипта 
бермаслик ҳолати аниқланган ва 
уларга нисбатан Ўзбекистон Респуб- 
ликаси Солиқ кодексининг 135-мод- 
дасига асосан энг кам ойлик иш ха- 
қининг 30 баробари миқдорида, 
яъни 324,0 минг сўмдан молиявий 
жарима қўлланилди.

Ўртачирчиқ туманидаги «Давр 
транс хизмати» МЧЖга 170,0 минг 
сўм, «Давр транс сервис» МЧЖга 
160,0 минг сўм, Қибрай туманидаги 
«Тошкент вилояти автопарки» корхо- 
насига 450,0 минг сўм, Чирчиқ шаҳ- 
ридаги «Зуфар сервис» МЧЖга 
188,8 минг сўм, Бўстонлиқ туманида- 
ги «Оқ тулпор» МЧЖга 396,6 минг 
сўм микдорида молиявий жарима 
қўлланилди.

Тўнғич БЕК.

ТАҲРИРИЯТДАН: йўловчи ташиш фаолияти билаи шуғулланувчи 
корхона ва ф ирмаларнинг режа асосида текш ирилиб, ноқонуний  
хатти-ҳаракатлари учун жарима ундирилаётгани яхш ику-я, лекин, 
банкдан таш қари айланмаларга билиб туриб  йўл қ,ўяётганларга 
кэкш атқич зарба бериш, б^адай бебошликлар пайини к и р м ш  учун 
жиддийрок. чоралар кўллаш, керак бўлса, уларнинг лицензиялари- 
ни, тендер шартномаларини бекор килиш вақти келмадимикан?

Биз ушбу масалага у ёки бу маънода алоқадор идоралардан, ху- 
сусан, вилоят прокуратураси, вилоят Адлия бош қармаси, Моно- 
полиядан чиқариш  ва рақобатни ривожлантириш  вилоят қудудий  
бош қармаси, М арказий банк вилоят бош бош кармаси, «Тошвилт- 
ранс» ҳудудий ую ш м аси, Ўзбекистон автомобиль ва дарё транс- 
порти агентлигининг вилоят бўлими, Истеъмолчилар хукукини х>1моя 
қилиш  жамиятлари ҳудудий бирлаш маси ва бош қа манф аатдор  
ташкилотлардан ю қоридаги мулохэзаларга билдирилажак муноса- 
батни кутиб қоламиз.

СУа асаоҳта

ЖОЙИДА 
ҚАРОР ТОПАДИ

Зангмгга туманидат 30-умумгаълим мактаби директор- 
лигига 2005 йилнинг бошларида Нигора Холхужаева 
тайинланди-ю, баъзи ўкитувчилар билан маимурият 
орасида келишмовчиликлар бошланди. Натижада янги 
раҳб^ ўзига ёкмаган ўкитувчини ишдан четлатиб, бу 
жараёнда мехнат қонунлари талабларини бузди.

У 12 йилдан буён бош- 
ланғич таълим ўқитувчиси 
бўлиб ишлаб келаётган 
Малоҳат Юсуфхўжаевани 
қонун талабларини бузган 
ҳолда ишдан бўшатди. 
Раҳбар унга на буйруқ нус- 
хасини ва на меҳнат даф- 
тарчасини берган, на те- 
гишлича ҳисоб-китоб қил- 
ган.

Табиийки, Малоҳат 
Юсуфхўжаева ишга тик- 
лаш, мажбурий бекор юр- 
ганлик учун иш ҳақини ва 
етказилган маънавий за- 
рарни ундириб беришни 
сўраб, фуқаролик ишлари 
бўйича Зангиота туманла- 
раро судига мурожаат 
қилди. Ишни кўриб чиқиш 
жараёнида мактаб раҳба- 
ри томонидан бир қатор 
қонунбузилиш ҳолатлари- 
га йўл қўйилганлиги аниқ- 
ланиб, суд даъвогарнинг 
қонуний талабларини қон- 
дириш — Малоҳат Юсуфх- 
^аевани бошланғич синф 
ўқитувчиси вазифасига 
тиклаш, мажбурий бекор 
юрган вақтлари учун Зан- 
гиота халқ таълими бўли- 
мидан ҳар ойлик иш 
ҳақини ундириш ва етка- 
зилган маънавий зарарни 
қоплаш тўғрисида қарор 
қабул қилди.

Ф уқаролик ишлари 
бўйича вилоят судининг 
апелляция судлов ҳайъати 
жавобгар — 30-мактаб ди- 
ректорининг апелляция 
шикоятини кўриб чиқиб, 
фуқаролик ишлари бўйи- 
ча Зангиота туманлараро 
судининг ҳал қилув қаро- 
рини ўзгаришсиз қолдир- 
ди, директорнинг апелля-

ция шикояти эса, қаноат- 
лантирилмади. Кўриниб 
турибдики, одил судлов 
фуқаронинг бузилган 
ҳуқуқини тўла тиклади.

Ҳуқуқий давлат ва фуқа- 
ролик жамиятини барпо 
этиш шароитида шахс- 
нинг ҳуқуқий маданияти 
ва онгини шакллантириш 
алоҳида таъсирчанлик ва 
долзарблик касб этмокда. 
Ҳозирги пайтда кўпгина 
ҳуқуқбузарликлар, шу 
жумладан, фуқаролар 
ҳуқуқи ва қонуний манфа- 
ати мансабдор шахслар 
томонидан бузилаётганли- 
ги аҳолининг ўз ҳуқуқини 
яхши билмаслиги сабаб- 
ли содир этилмокда.

Маълумки, ҳуқуқий ма- 
даният даражаси қабул 
қилинган қонунлар сони 
ва ҳаттоки унинг сифати 
билан эмас, балки уни 
оғишмай ҳаётга жорий 
қилиш билан белгилана- 
ди. Чунки энг пишиқ ва 
пухта қонун ҳам амалда ўз 
ифодасини топмаса, ҳеч 
нарсага арзимай қолаве- 
ради. Бу борада ҳам энг 
асосий ролни суд идора- 
лари ўйнайдилар.

Республика Президен- 
тининг биринчи чақириқ 
Ўзбекистон Республикаси 
Олий М ажлисининг ол- 
тинчи сессиясида сўзла- 
ган нутқида суднинг в1ази- 
фалари аниқ ифодалаб 
берилди: «Фуқароларнинг 
қонуний ҳуқуқлари ва эр- 
кинликларини ҳимоя 
қилиш судларнинг ва 
ҲУҚУҚ-тартйботни муҳофа- 
33 қилиш идораларининг 
фаолиятида асосий маз-

мунга айланмоғи керак».
Бугунги кунда Конститу- 

циянинг 44-моддасига би- 
ноан ҳар бир шахс ўз ҳуқуқ 
ва эркинликларини суд 
орқали ҳимоя қилиши, 
давлат идоралари, ман- 
сабдор шахслар, жамоат 
бирлашмаларининг ғай- 
риқонуний хатти-ҳаракат- 
лари устидан судга шико- 
ят қилиш ҳуқуқи кафолат- 
ланган. Қонуннинг бузили- 
шига олиб келган барча 
хатти-ҳаракат, қарорлар 
ёки ваколатларнинг оши- 
риб юборилиши ёхуд ким- 
нингдир ҳуқуқларини пой- 
мол қилиш каби ҳоллар ус- 
тидан судга шикоят билан 
мурожаат қилиш мумкин.

Нафақат Конституцияда 
кафолатлаб қўйилган, шу 
билан бирга қонун ёки 
меҳнат шартномасида 
белгиланган ҳуқуқларнинг 
ҳимояси масаласида ҳам 
судга мурожаат қилиш 
мумкин. Бунинг учун эса 
ҳар бир фуқаро ўз ҳуқуқла- 
рини пухта билиши ке- 
рак. Шуни ҳисобга олиб, 
туманимиз суд-ҳуқуқ идо- 
ралари қишлоқ ва маҳал- 
лаларда қонунчилик асос- 
ларини тарғиб қилиш, 
аҳолининг ҳуқуқий билим- 
ларини ошириш масала- 
ларига эътиборни кучай- 
тирмокдалар. Шу мақсад- 
да суҳбатлар, учрашувлар, 
савол-жавоб кечалари 
ташкил этилаётир.

Дилм урод  
НИШОНБОЕВ, 

фуқаролик ишлари 
бўйича Заигиота  

туманлараро суди  
судьяси.

Мамлакатимизда ким- 
матли қоғозлар бозори- 
ни, айниқса, иккиламчи 
бозорини ривожланти- 
ришга алоҳида аҳамият 
бериляпти.

ВИЛОЯТИМИЗ 
ТАНЛОВ ҒОЛИБИ
Ўзбекистон Республикаси 

Давлат мулки қўмитаси хузу- 
ридаги Қимматли қоғозлар 
бозори фаолиятини муво- 
фиқлаштириш ва назорат 
қилиш маркази бир қатор 
ижобий ишларни амалга оши- 
ряпти. Жумладан, хар йили 
марказ томонидан қимматли 
қоғозлар бозорининг энг фаол 
иштирокчилари эълон қили- 
ниб, тақцирланади.

Пойтахтимизда шу муноса- 
бат билан ўпозилган тантана- 
ли маросимда бозорнинг ма- 
лакали мутахассислари, эми- 
тентлар ̂ <эмоа давлат ццора ва 
ташкилотлари, вазирликлар 
масъул ходимлари иштирок 
этди. Танловда 12 номинация 
бўйича ғолиблар аниқланди. 
Жумладан, марказнинг қим- 
матли қоғозлар ягона давлат 
реестрини юритиш бошкэр- 
маси энг яхши бошкэрма деб 
топилди.

Танловда энг яхши мин- 
тақавий бошқарма номига 
Тошкент вилояти сазовор 
бўлди.

ЎзА.

Шуцлаалор бор
.» ') )! ■' . я1ц̂-ллг-:•

Д унёда инсон борки, яхши амаллар, ширин орзулар 
огушида яшайди. Аввало, фарзанд камолини, 
меҳнатининг неъматини кўришни истайди. Ўзидан 

яхши ном қолдириш учун елиб-югуради. Аммо бундай 
бахт ҳар кимга ҳам насиб этавермайди. Епи ўгил, уч 
қизни вояга етказган, қамишзору тўқайзорни боғу 
бўстонга айлантирган кекса педагог, миришкор деҳқон, 
богбон, 83 ёшли Тўрақул ота Омоновни эса қишлоқдош- 
лари ана шундай пиру бадавлат, табаррук инсон сифати- 
да эъзозлаб, «ота» дея улуглайдилар.

Вилоятимизнинг пахтачи- 
ликка ихтисослашган туман- 
ларидан бири Бўкада Қаш- 
қадарё қишлоғи бор. Бу 
серфайз қишлоқнинг гектар- 
гектар боғ-роғлари, бепоён 
пахтазорлари хонадонлар- 
даги қатор мевали дарахт- 
лар, серҳосил ток ишкомла- 
ри кўзни қамаштиради. Дид 
билан, ҳафсала билан 
қурилган уйлар, саранжом- 
саришта ҳовлиларни яшиа- 
тиб, дала меҳнатида чини- 
қиб, мўл-кўл пахта ҳосили 
етиштираётган қишлоқ 
аҳолиси Тўрақул ота Омо- 
новнинг фарзандлари, наби- 
раларидан ташкил топган 
десак муболаға бўлмас.

Қишлоқ марказида бир туп 
чинор, унинг тагида қайнаб 
турган булоқ бор. Унинг 
ёнгинасида Тўрақул бобонинг 
ўз қўли билан қурган уйи, 
яшнаган боғ-роғи, марварид- 
дек товланиб, шарбат боғлаб 
турган узумларини кўз-кўз 
қилаётган токзорлари ўтган- 
кетганни ўзига чорлаб тура- 
ди. Бу серфайз хонадон со- 
ҳибининг эрталабдан то 
шомгача етти ўғил, етти 
паҳлавоннинг ташрифи би- 
лан, уларга бераётган масла- 
ҳатлари, кўрсатаётган шахсий 
ибрати билан ҳам кўнгли 
равшан, бели бақувват, руҳи 
тетик. Айниқса, бири-бири- 
дан ёқимли. меҳнаткаш, 
меҳр-оқибатли неваралари 
даврасида яна ҳам яшариб 
кетгандек бўлади отахон. 
Шундай кезларда ўтмишдаги 
воқеалар кўз олдидан худди 
кино тасмасидек ўтаверади...

Тўрақул бу томонларга 
ўтган асрнинг 40-йилларида 
келиб қолган. ё ш , ғайратли, 
энг муҳими чуқур малакали 
педагог бошланғич синф- 
ларда ўқишни кенг йўлга 
қўйиб, халқ таълими тизими- 
ни ривожлантириш учун 
юборилган эди. У бийдай 
дала, шувиллаган қамишзор, 
тўқайзор оралаб ҳар куни 
мактабга қатнар экан, асли 
деҳқон фарзанди эмасми, 
«наҳотки, бу ерларни ўзлаш- 
тириш мумкин эмас?» деган 
фикр онгушуурини чулғаб 
олганди. Ўша кезлардаги 
Қашқадарё ва Сурхондарё- 
нинг сувсизликдан ҳансира- 
ган қақроқ чўлларини кўз 
олдига келтириб, бу ердаги 
серсув, иқлими юмшоқ, туп- 
роғи майиА ерлар билан тақ- 
қослаб, ўзича мушоҳада 
қилиб кўрди. Ҳа, бу унумдор, 
серсув ерларнинг қадрига 
етиш керак. Озгина ҳафсала, 
бироз жон куйдириш кифоя. 
Қарабсизки, қанча вақт- 
лардан буён ҳувиллаб ётган 
бепоён ерлар экин майдон- 
ларига айланади. Ҳовли-жой- 
лар кўпайиб. токзору мева- 
ли дарахтларга бурканади, 
одамларнинг рўзғорига ба- 
рака, турмушига файз кира- 
ди.

Шуларни ўйлар экан, эги- 
либ, қўлига бир сиқим туп- 
роқ олди. Қорамтир, уқала- 
ниши майин, худди қумга 
ўхшайди. Демак, бу ерлар 
қачонлардир тўлиб-тошган 
дарёи азим қаъридаги ер 
бўлса, ажаб эмас. Лекин 
тўқайзорни ўзлаштириш, 
қамишзорларни йўқотиш- 
нинг ўзи бўлмайди. Демак, 
ишни мевали дарахтлар 
экиш, уларни аста-секин 
кўпайтириб боришдан бош- 
лаган маъқул.

Дастлабки йилларда минг 
машаққат билан экилган 
кўчатлар ё ортиқча намлик- 
дан ё тупроқнинг шўрхокли- 
гидан қуриб қолаверарди.

Бу тўқайзор аввал бошда 
ёшгина келинчак Фазилатни 
бироз чўчитди:

— Адаси, жуда мушкул 
ишга бел боғлаяпсиз. Ишқ- 
илиб, ҳаракатингиз зое кет- 
маса эди.

Аммо Тўрақул ортга че- 
кинмади. Унинг шижоати та- 
биатнинг қаҳрини синдирди.

— Чумчуқдан қўрққан

тариқ экмайди, хотин. Ҳали 
кўрасан, ўзимиз яратган бо- 
ғимизнинг ҳосили мўл, ме- 
васи ширин бўлади...

Шундай бўлди ҳам. Қирқ 
йиллик заҳматли меҳнат ўз 
мевасини берди. Ҳали мак- 
таб, ҳали дала. 80-йиллар- 
дан бошлаб ўзини бутунлай 
ер ишига бағишлаган тиниб- 
тинчимас уста боғбон ва деҳ- 
қоннинг фарзандлари хам

БОҒБОН
изма-из улғайди, она замин- 
га меҳр-муҳаббат туйғуси 
етти ўғилга отанинг ишини 
давом этиришларида муҳим 
омил бўлди. Шу пайтгача 
гиёҳ унмаган ерда полиз 
экинлари ҳосил берди. Ме- 
вазор гуркираб, марварид- 
дек терилган узум ғужумла- 
ри дастурхонни яшнатди. 
Чорбоғдан чиққан ем-хашак 
билан 5-10 бош қорамол, 
қўра тўла қўй-қўзилар бо- 
қилди. Энди озиқ-овқат маҳ- 
сулотлари деярли ўзлари- 
дан чиқадиган бўлди.

— Бобоназар, Маманазар 
ўғилларим асли ҳосилот, 
Чоривой эса ҳисобчи, Абду- 
рашид иқтисодчи, ҳозир пах- 
тачилик билан шуғуллани- 
шади, ҳаммаси фермер, — 
дейди ота фахр билан. — 
Жуманазарим боғдорчилик- 
ка меҳр қўйди. Маҳтумқули 
тадбиркор, ўз тегирмони, 
чойхонаси бор. Кенжамиз 
Орифжон эса санъатга 
кўнгил берди, қўшиқлари 
элга манзур бўлаётганидан 
хурсандман. Уни «Бўканинг 
булбули» дейишади. Қизла- 
рим ҳам оналари Фазилат- 
хон каби меҳнаткаш, бир 
оиланинг бекаси...

Шундай деди-ю, отанинг 
кўзларига ғам чўкди. Яқин-

жа келин Ҳалимахон.
Ҳақиқатан ҳам, бу пиру 

бадавлат хонадон аҳлининг 
аҳиллиги, фарзандларнинг 
комиллиги, оқибатлилиги 
ҳавас қилгулик. Ҳар бир 
ўғилнинг ўз ҳаёт фалсафаси 
бор, фикрлари теран, мушо- 
ҳадаси кенг. Айниқса, меҳ- 
натсевар, ҳаракатчан наби- 
раларга боқиб, беихтиёр 
«Қуш уясида кўрганини 
қилар экан-да» дейсиз.

Отанинг тўнғичи Бобона- 
зар Қарши чўлларини 
ўзлаштиришда ҳам қатнаш- 
ганлиги, ҳозир 20 гектар ерга 
пахта экиб, «Бобоназар-Эр- 
кин» фермер хўжалигини 
бошқараётганлиги ҳақида 
ғурурланиб сўзлайди.

— Менинг фермер ҳўжа- 
лигим «Омон-Тўра» деб ном- 
ланади, — дейди иккинчи 
ўғил Маманазар Тўрақулов. 
— Эллик гектар ерда пахта 
етиштирамиз. Акам каби 
менинг ҳам беш ўғлим бор. 
Улар ҳам деҳқончиликнинг 
нонини қадрлайдиган бўлиб 
қолишди. Ҳадемай менинг 
изимни босишларига ишон- 
чим комил.

«Омон-Боқи» фермер 
хўжалиги раиси Абдурашид 
Омонов эса мустақиллик ша- 
рофати билан берилган

да оғир хасталик туфайли 
бир қизлари вафот этган 
экан...

— Э, болам, бу бошлар 
нималарни кўрмади дей- 
сиз, — дейди Фазилат момо 
ўксиб. — Фарзандларимнинг 
ўзимиз сингари меҳнаткаш, 
мўмин-қобил бўлиб етиш- 
ганларига шукр қиламан. 
Аммо не қилай, қизларим- 
нинг каттаси бу оламни 
тарк этди...

Отахоннинг айтишича, 
Фазилат ая ҳам эри билан 
баравар меҳнат қилган, 
ҳатто кўзи ёрийдиган кунла- 
ри ҳам дала ишлари билан 
банд бўлган экан.

— Меҳнатдан одам ўлмас 
экан, — дейди момо, — ки- 
шини ғам қаритар экан...

Момонинг ўгитлари етти 
келин учун катта сабоқ. Уни 
оғринмай тинглайдилар.

— Ахир, шундай фар- 
зандларни тарбиялаб кат- 
та қилишнинг ўзи бўлмай- 
ди. Кези келганда, ғам- 
қайғудан қадди букилган 
онага мадад, дардига ма- 
лҳам бўлиш ҳам келинлик 
бурчимиз, — дейди юзи- 
дан нур ёғилиб турган кен-

ерга эгалик қилиш имкони- 
ятини алоҳида қадрлайди- 
ган, фермерларнинг ютуқ ва 
муаммолари ҳақида теран 
фикрлайдиган ҳақиқий иқти- 
содчи, етук мутахассис.

— Биз учун отамизнинг 
ҳаёт йўли катта ибрат, — 
дейди у. — Ҳаммамизнинг 
суягимиз меҳнатда қотди. 
Мана, шу сиз кўриб турган 
бепоён пахтазорлар, буғ- 
дойзор, боғ-роғлар Омон 
Тўрақуловлар сулоласи 
меҳнати билан бунёд этил- 
ганлиги қалбимга ғурур ва 
фахр бағишлайди. Истиқлол 
туфайли мустақил хўжалик 
юритиш имкониятига эга 
бўлдик. Мен чет элларда, 
айниқса, Польшада кўрган- 
ларимни тез-тез хотирлай- 
ман. Бизнинг серқуёш Ўзбе- 
кистонимиздек жаннат ўлка 
йўқ. Муҳими, унинг қадрига 
етиб, фаровон турмуш учун 
ўзимиз ҳаракат қилишимиз 
керак. Бунинг учун имкони- 
ят, шарт-шароит етарли. Бу 
йилги пахта ҳосили айниқ- 
са, мўл бўлди. 20 миллион 
сўм даромад билан чиқдик. 
Демак, келажакка умид, 
ишонч бор. Фарзандлари-

миз бизданда ақлли, биз- 
данда бахтли бўлиши учун 
шароит яратиб бериш қўли- 
миздан келади.

Учинчи ўғил, «Соҳибкор» 
фермер хўжалиги раиси, 
боғбон Жуманазар Омонов 
отасининг соҳибкорлик хис- 
латини обдон эгаллаган.

— Болаликдан отамиз- 
нинг ортида кетмон кўтариб 
юриб, боғдорчилик сирла- 
рини ўрганиб вояга етдим, 
— дейди у. — Эсимда, ҳали 
бу ерларда ҳеч ким ток эк- 
маган экан деган эдилар бир 
куни отам. Ҳозир қишлокда 
узуми йўқ хонадон қолма- 
ди. Кўплар токни парвариш 
қилишни отамиздан ўрган- 
ган десам лоф бўлмас. Ле- 
кин деҳқончилик, боғдорчи- 
ликнинг сир-асрори кўп. 
Уларни эринмай ўрганиб 
бориш керак. Бунинг учун 
кўп китоб ўқиш, ҳатто чет 
эллик боғбонларнинг тажри- 
басини ўрганиш зарар қил- 
майди. Ишга берилиб кетиб, 
олий маълумот ололмадим. 
Лекин боғ яратишнинг тур- 
фа йўлларини институт 
олимларидан сўраб ўрган- 
дим. Ҳар бир дарахтни экиш 
қоидала^ига амал қилиб, 
ёнғоқзор боғ яратдим. Таж- 
риба шуни кўрсатдики, 
ёнғоқ сувни меъёридан кам- 
роқ талаб қилар экан. Де- 
мак, ҳали ўқиб ўрганадиган 
жиҳатлар кўп. Фарзандла- 
римнинг ҳам ўқимишли 
бўлишини, китобни севи- 
шини истайман. Айтишлари- 
ча, Голландияда бошқа маҳ- 
сулотларга қараганда гул ва 
китобга эринмай навбат ку- 
тишар экан. Қани энди биз- 
да ҳам шундай бўлса. Тош- 
кентга тушсам, китоб дўкон- 
ларию гул расталарини 
кўриб, завқланиб кетаман. 
Бизнинг Қашқадарё қишло- 
ғида ҳам вақти келиб шун- 
дай бўлишига ишончим ко- 
мил. Фарзандларимни 
қишлоқ хўжалик олий илм- 
гоҳида ўқитмоқчиман.

Эҳ-ҳе, бу орзули дунёда 
ҳар кимнинг эзгу тилаклари 
кўп. Ахир, Тўрақул ота ярат- 
ган боғ, барпо этган қишлоқ 
ана шу эзгуликнинг самара- 
си эмасми? Ҳар куни ҳар 
бир ўғилнинг азиз меҳмони, 
ўзи яратган боғнинг мевала- 
ридан баҳраманд бўлаётган 
отанинг ҳам армонлари бор- 
микан?

Ота билан кечган узоқ 
суҳбатимиз давомида бирор 
марта у ёки бу нарсадан но- 
лиганини эшитмадик. Ак- 
синча, бугунги шароиту им- 
кониятлар ҳақида завқланиб 
сўзлайди:

— Аслида шундай кунлар- 
ни кўриш насиб этганлиги- 
га шукр қилиш керак. Дас- 
турхонимизда егулик, усти- 
мизда кийим-бош, яшаш 
учун бошпана, суяниш учун 
эркин озод Ватанимиз бор, 
тинч-осуда ҳаёт кечиряпмиз. 
Айримлар бирда-иккида но- 
либ қолишади. Лекин ҳар 
нарсанинг жавоби, ҳар жой- 
нинг тош-тарозуси бор. Шу 
ёшга келиб, ўз коримга яра- 
япман, боғдаги юмушларга 
қувватим етиб турибди. Ат- 
рофимда яқинларим парво- 
на. Бундан ортиқ тўкис ҳаёт 
бўлмаса керак. Илоҳим юр- 
тимиз тинч, халқимиз омон 
бўлсин.

А бдусам ад ЙЎЛДОШ ЕВ, 
С айёра РИХСИЕВА, 
«Тош кент ҳақиқати»  

м ухб и р л а р и .
Еркебой БОТИРОВ 

олган суратлар.

ссИИЛНИНГ ЭНГ ФАОЛ ЖУРНАЛИСТИ»
м а р ҳ а м а т !т а н л о в и г а

Азиэ хэмкасблар! "Ҳомийлар ва шифокорлар йили" номи билан аталган 2006 йил тарих 
сахифаларидан жой олди. Бу йил мамлакатимизнинг таракқиёт йўлида, ҳэётим изнинг барча 

йўналиш ларидаги иж тим оий-сиёсий, маданий-маънавий ислоҳотларни чуқурлаш тириш , 
ж амиятим изни янгилаш , ик.тисодиётимиэнинг барк^арор ўсиш  суръатларини таъминлаш, 

халкимиэнинг ф аровонлигини ош ириш да алохида ўрин эгаллади.

Мамлакатимиз ижод аҳли халқимиз эриша- 
ётган ютуқларни, ўй-мақсадларини оммавий 
ахборот воситалари орқали кенг ёритиб бор- 
дилар. Табиийки, бу ишлар газета ва журнал- 
лар саҳифаларида, телекўрсатувлар ва радио- 
эшиттиришларда, янги-янги чиққан китоблар 
саҳифаларида ўз аксини топди.

ОАВда меҳнат қилаётган азиз ҳамкасблар, 
жамоатчи мухбирлар, сизларни "Йилнинг энг 
фаол журналисти -  2006" танловига таклиф

этамиз. Танловга 2006 йилда эълон қилинган 
ижодий ишлар ҳавола этилади.

Ғолиблар анъанавий касб байрамимиз -  
Матбуот ва оммавий ахборот воситалари хо- 
димлари куни -  2007 йил 27 июнь арафаси- 
да аниқланиб, рўйхати матбуотда эълон қили- 
нади. Ғолиблар мукофотлар билан тақдирла- 
надилар.

Танловга тақдим этилаётган ижодий ишлар 
таҳририят тавсияси билан Ижодий уюшманинг

Қорақалпоғистон Республикаси, вилоятлар ва 
Тошкент шаҳри бўлимлари орқали топшири- 
лади.

Ижодий ишлар намуналари билан бирга му- 
аллифнинг иш жойи, телефони ва манзили 
ҳақидаги маълумот ҳамда паспорт нусхаси 
илова қилиниши керак.

1 0 0 1 2 9 , Т о ш ке н т  ш а ҳр и ,
Н авоий кў ч а с и , 3 0 -у й , Ў зб е ки сто н  
Ж ур н а л и стл а р и  и ж о д и й  ую ш м а си  

3-к.ават, 3 0 -, 3 5 -, 37 -хо н а л а р . 
Телефоилар: 144-64-62, 144-64-61, 

144-37-87. Ф акс: 144-69-65.
Е-та11: 1]о<1@ з а гко г .и г  мгууж.^оигпаПвг.их



У й л а б
ҳикоало|:й

Турли давралардаги суҳбатлар чоғида гап-сўз айла- 
ниб бориб, кўпинча одамгарчилик, инсоний муносабат- 
ларга тақалади. Бу — табиий, зеро ҳаётнинг асосини 
шулар ташкил этади. Инсоний муомала, одоб-ахлоқ, 
меҳр-оқибат ва ўзаро ҳурмат-эътибор дунёни тутиб ту- 
рувчи қудратли устунлардир. Бу фазилатларнинг уй- 
ғунлиги ҳаётни жаннатга айлантиради. Одам боласи улар- 
дан айрилдими, дўзахни шу дунёдаёқ кўрдим деяверинг.

«КЎРПАМГА ҚАРАБ 
ОЁҚ УЗАТАМАН»

Раҳимжон билан холавач- 
чамиз. Болаликдан дўппос- 
лашиб, ўйноқлаш иб катта 
бўлганмиз. Учрашсак, гапи- 
миз тугамайди. Мана бугун 
ҳам тўйда кўришиб қолдиг-у, 
қуданинг хонадонига бориб 
келгунча, мириқиб суҳбат- 
лашдик.

— Раҳимжон, бугун дам 
олиш куни, бИр айлантириб, 
томоша қилдириб келаман,
— дедим хайрлашиш пайти 
қўлимни елкасига қўйиб.

— Қаёққа  борам из? — 
сўради у огоҳ тортиб.

— Юравер, хурсанд бўла- 
сан.

— Ҳар қалай, қаёққа бо- 
риш ини билиш и ке р а к-ку  
киши.

— Ҳабибулла акани бир 
кўриб келамиз. Кўпдан бери 
бу том онларга  келмай 
қўйганлар...

— Бормайман, оғайни, — 
деди Раҳимжон елка силкиб.
— Узр.

Унинг кайфияти кескин 
ўзгарди. Чеҳрасидаги кулги- 
га мойил доимги майинлик 
ўрнини совуқ, тунд бир 
қиёфа эгаллади. Бу ўзгариш- 
ни пайқамагандек бўлиб:

— Юрақол, оғайни, — де- 
дим. — Кекса одам, зерикиб 
ўтиргандирлар. Кўрсалар — 
қувонадилар.

— Йўқ, бундай бўлмайди.

— деди Раҳимжон ўзига хос 
бўлмаган қатъият билан. — 
Ҳабибулла ака одам ажрата- 
дилар. У кишини яхши би- 
ламан, мени ёқтирмайди- 
лар.

Ҳайрон бўлдим. Бир мун- 
ча пайт иккимиз ҳам сукутда 
қолдик.

— Катта ўғилларини уй- 
лантираётганларида бориб, 
кўп ўсал бўлганман, — гап 
бошлади ниҳоят Раҳимжон.
— Хассакашлар қаторида ўти- 
риб қолдим. Келди-кетди 
тугаб, бир пайт Ҳабибулла 
ака: «Қани, Обиджон ака, 
Раҳматжон... ичкарига» деб, 
то менгача ҳаммани номма- 
ном атаб, ҳовлига таклиф 
қилдилар. Менга назар ҳам 
ташламадилар. Бундоқ қара- 
сам, номларини атаган 
ҳамма одамлар — ўқиган, 
амалдор, казо-казолар экан. 
Боядан буён сезмабман, 
мен — бир оддий боғбон 
улар қаторида туриб қолган 
эканман. Ўша-ўша кўрпамга 
қараб, оёқ узатаман...

Раҳимжон жим бўлиб 
қолди. Кўзлари жовдираб, 
узоқ-узоқларга тикилганича 
турарди. Киприклари қилт 
этмасди. Фақат лаблари 
учиб-учиб қўярди. Гўёки 
ҳозир ўша эски ўкинч ич- 
этини тимдалаётганди.

БИР ОҒИЗ СЎЗ
Ишга янги келган кезла- 

рим. Ҳадик, ишончсизлик ич- 
этимни ўртарди. Йиғилиш- 
лардами, йўлакдами, бирор 
киши мундайроқ тикилиб 
қолса хам вужудим зириллаб 
кетарди.

Нусха кўчириш хонасидан 
қўлёзмаларни олиб келаёт- 
сам, мухзррир йўлакда тўхта- 
тиб:

— Кэни, бу ёкҳэ юринг-чи, 
— деб, хонасига бошлади.

— Мана буни яхшилаб 
ўқиб чиқинг, — деди қалин- 
гина бир журнални иш сто- 
лидан олиб, менга узатар 
экан. — Эрта-индин, дам 
олиш кунларингиз, белгилан- 
ган мақолани ўгириб, душан- 
ба кунига тайёрлаб келинг. 
Ниҳоятда қу1зиқарли экан, га- 
зетанинг уч-тўрт сонида эълон 
қиламиз.

Муҳаррир гапиряпти-ку, 
лекин вужуд-вужудимни тит- 
роқ босиб, совуқ тер чиқиб 
бораяпти. «Тамом, — деб 
ўйладим ўзимча. — Этакни 
қоқавер». Чунки, ҳали таржи- 
ма иши билан мутлақо шу- 
ғулланмаганман, кўникмам 
йўқ эди. Бироқ, муҳаррирга 
ҳеч нима деёлмадим. Чунки, 
у менга ишонч билан гапи- 
раётганини, топшириғини 
уддалай олиш-олмаслигим 
хаёлига хам келмаётганлиги- 
ни сезиб турардим. Шу са- 
баб, барча таҳликаларим, дар- 
дим ичимда қолаверди.

Хонада журнални варақ- 
лаб, белгиланган саҳифани 
очдим. Ўзбек тилига ўгири- 
шим керак бўлган нарса жа- 
ҳонга таниқли балет раққо- 
сасининг ўз отаси — электр 
энергетикаси соҳасида та- 
ниқли олим, йирик жамоат ва 
давлат арбоби ҳақидаги эс- 
сеси экан. Иш куни тугагу- 
нича, уни қайта-қайта ўқидим. 
Ўзим ҳам сезмаган ҳолда са- 
ҳифаларнинг ҳошияларига 
ёза бошлабман. Кечки пайт 
кўрсам, журнални ҳийла «бе- 
заб» қўйибман.

Хуллас, шанба ҳам, якшан- 
ба ҳам мукка тушиб ишладим. 
Бир жумлани ўқийман, рус- 
ча-ўзбекча луғатларни титки- 
лайман, керакли сўзларни 
излайман. Якшанбага ўтар 
кечаси, ярим тунда ёзиб-ўчи- 
риб ўтирсам, хона эшиги очи- 
либ, ойим кириб келдилар, 
аҳволимни кўриб:

— Вой, менгинани бунча- 
лик ғафлат босмаса! — деди- 
лар ташвишланиб. — Кўзла- 
ринг қизариб, қовоқларинг 
осилиб кетибди-ку!? Ишлаш 
ҳам шунчапик бўладими?

— Топшириқ, — дедим чар- 
чаган, лекин катъий оҳангда.

— Иш душанба кунига бити- 
ши керак.

— Мен ҳозир...
Шундай деганча, ойим тез-

гина чиқиб ке^дилар. Ишим- 
ни давом эттирдим. Бир пайт 
чойнак-пиёла кўтариб келди- 
лар. Уларни хонтахтанинг 
четига қўйиб, яна чиқиб кет- 
дилар. Тақсимча тўла новвот, 
майиз, чақилган ёнғоқ кел- 
тирдилар.

— Бир фурсат дам ол, чой- 
дан ич, Ишинг қочмайди.

Ниҳоят, душанбага ўтар 
кечаси, тонгга яку1н ўзбек ти- 
лига ўгирилган эссени бир 
бошдан оқка кўчириб, тахлаб, 
папкага солиб қўйдим. Лекин 
уйқум келмади, тонггача боғ 
айланиб, токзор оралаб юр- 
дим. Эрта билан барвақг ишга 
отландим. Йўл-йўлакай китоб 
дўкончасидан ўша журналдан 
битта олиб, ишхонага кириб 
бораётсам, муҳаррир маши- 
наси дарвоза ёнига келиб 
тўхтади. Саломлашгач, беих- 
тиёр журнални узатибман. 
Тахи бузилмаганини кўриб, 
муҳаррирнинг қошлари чи- 
мирилди:

— Нима, бўлмадими?
Папкани очиб, шу жой-

даёқ қўлёзмани топшири- 
шимга тўғри келди. Уларни 
қўлида тутганича, муҳаррир 
шаҳд билан ичкарига йўл 
олди. Беихтиёр мен ҳам эр- 
гашиб, унинг хонасига кир- 
дик. Текис, дона-дона қилиб 
ёзилган саҳифаларни варақ- 
лаб, мухэррир яна ҳозиргина 
стол устига қўйган, тахи бу- 
зилмаган журналга қараб 
қўйди-да, менга савол наза- 
ри билан тикилиб қолди.

Жума куни мухэррир мен- 
га топширган журнал нусха- 
сини папкадан олиб кўрса- 
тишга мажбур бўлдим. Ёзиб- 
чизиб ташланган, баъзи са- 
ҳифалар йиртилиб кетган 
журнални бир варақлаб чи- 
қиб, муҳаррирнинг чеҳраси 
ёришиб кетди.

— Яшанг, ука, — деди уни 
менга қайтариб бераётиб. — 
Боқса, одам бўласиз.

Муҳаррир котибани чақир- 
ди:

— Мана буни Манзура 
опангизга олиб бориб бе- 
ринг, тез кўчирсинлар,. — 
деди. — Бугунги сонга 
қўямиз.

Муҳаррир ҳузуридан 
кўнглим ёришиб чикдим. Хо- 
нага киргач, титилиб кетган 
журнални авайлаб папкага 
жойладим. Бу воқеага хэм 40 
йилдан ошди, лекин ўша жур- 
нал ҳамон китоб жавонимда 
туради.

Ж ўра САЪДУЛЛАЕВ.

П0У1КЕНТ ҲЙНЙЦЯТЙ
Г^ТЙШКЕИТСШПРШ

Муассис;
ТОШКЕНТ ВИЛОЯТИ ҲОКИМЛИГИ

ФИЛЬМЛАР
ТАЦДИМОТИ
Мустак^ллик йилларида 
мамлакатимизда кино 
санъатини ривожланти- 
риш борасида бир қанча 
хайрли ишлар амалга 
оширилди. "Қорак̂ алпок* 
фильм" киностудияси 
ижодкорлари томонидан 
яратилган янги фильм- 
ларнинг такдимот маро- 
сими бўлиб ўтди.

Унда шоир ва ёзувчи- 
лар, олимлар, маданият 
ва саньат арбоблари, 
кино санъати ихлосманд- 
лари иш тирок этиш ди. 
Ёзувчи Алтписбой Султо- 
нов асари асосида ре- 
жиссёр Тўраниёз Қалим- 
бетов яратган "Кўзқараш", 
Муротбой Низонов сцена- 
рийси асосида режиссёр 
Давлетбой Абдумуратов 
суратга олган "Қорақалпоқ 
тарихи", шунингдек, ре- 
жиссёр Даврон Абдулла- 
евнинг "Остонадан бош- 
ланар Ватан" деб номлан- 
ган янги фильмлари 
намойиш этилди.

Мазкур янги киноасар- 
ларда қорақалпоқ элининг 
тарихи ва бугунги куни, 
турмуш тарзи, урф-одат- 
лари, мустақиллик йилла- 
рида мамлакатимизда ва 
халқимиз дунёқарашида 
юз бераётган ўзгариш - 
ларни ифодалашга ҳара- 
кат қилинган.

ЎзА.

•  Оюрт •  Спорг •  Спорг »Спорт •Спорт •Оюрт»Оюрт «Оюрт «Окрт •

я н т  СООРТ МАЖМУАСИ
Зангиота туманида замон талабига мос 
янги спорт мажмуаси ишга тушди.

Болалар спортини ривожлантириш жамғар- 
маси вилоят филиали мутахассислари назора- 
тида бўлган бу спорт мажмуасини барпо этишга 
160 миллион сўм сарф этилди. Шу муносабат 
билан бўлиб ўтган маросимда болалар спорт- 
нинг кўпгина турлари бўйича беллашишди.

Тадбир сўнгида кам таъминланган оила фар- 
зандларига спорт кийимлари совға қилинди.

Отаёр ТОҒАЕВ.
СУРАТЛАРДА; тадбирдан лавҳалар.

Еркебой БОТИРОВ олган суратлар.

ХАДАРО ТУРНИР ҒОАИБААРИ
Ҳиндистонда Халқаро теннис федерацияси (1ТҒ) томонидан ўсмир- 
лар ва қизлар ўртасида ўтказилган "СЬап(||дагЬ-2007" халқаро 
турнирида икки нафар теннисчимиз шоҳсупага кўтарилди.

Халқаро турнирнинг қизлар ўрта- 
сидаги беллашувларини иккинчи 
босқичдан бошлаган ҳамюртимиз 
Александра Колесниченко финалга 
чиқиш учун ўтказилган баҳсда спорт- 
чимизга жиддий рақиб -  турнирнинг 
учинчи рақамли ракеткачиси Яна 
Киреева (Россия) рўбарў келди. 
Александра биринчи сетда рақиба- 
сига 4:6 ҳисобида енгилган бўлса- 
да, кейингиларини 6 :1, 6:1 ҳисо-

бида ўз фойдасига ҳал қилиб, уч- 
рашувда ғолиб чикди.

"С1папс11даг |̂-2007" халқаро тур- 
нири ғолиблиги учун ўтказилган 
финал беллашувида умидли 
спортчимиз тўртинчи рақамли тен- 
нисчи Жесси Ромпиезга қарши 
кортга чиқиб 6:0, 6:4 ҳисобида за- 
фар қучди ва бош соврин соҳиба- 
си бўлди.

ЎзА .

Япга катобаор

МУХИМ ҚУЛЛАНМА
ПҒЛ \ Г 01 МКХ Бугунги кунда мустақил ривожланиш тажрибаларининг тўпланиши, 

ҳаёт ва турмуш талабларининг мураккаблашиши натижасида 
тарбия масалалари чукурроқ ва кенг маъно касб этмокда. Бу 
таълим ва тарбиянинг фан сифатида янгича ёндашув асосида 
ўрганилиши ва педагогик туркум фанлар доирасидаги янги дарс- 
лик, ўкув ва методик кўлланмалар яратилишига туртки бўлмокда.

Кумуш қишнинг зийнати.
Даврон АҲМАД сурат-лавқаси.

Тадқиқотчи-олимлардан 
Ж. Ҳасанбоев, Ҳ. Сарибо- 
ев, С. Ниёзов, 0. Ҳасанбо- 
ева, М. Усмонбоева томо- 
нидан ҳаммуаллифликда 
яратилган «Педагогика» 
ўқув қўлланмаси шундай 
изланишлар самарасидир. 
У педагогика олий ўқув 
юртларининг талабалари, 
педагогика лицейлари ва 
коллежлари ўқувчилари 
учун мўлжалланган.

Қўлланма Кадрлар тай- 
ёрлаш миллий дастурида 
таъкидланганидек, олий 
ва ўрта махсус, касб-ҳунар 
таълимини ташкил этиш ва 
ривождантириш борасида- 
ги ислоҳотларни амалга 
оширишда, замонавий 
дарслик ва ўқув қўлланма- 
лари билан таъминлашда, 
ўқитув^А<1 ва мураббийлар-

нинг назарий билимлари- 
ни такомиллаштиришда, 
педагогик жараён қатнаш- 
чилари, алоқадор шахс- 
ларни ҳамда ота-оналар- 
ни керакли билим, кўник- 
ма ва малакалар билан 
қуроллантиришда фойда- 
лилиги билан қимматли- 
дир. Китобнинг ижобий 
томони шундаки, унда 
шахсни камол топтириш- 
да тарбия, ривожланиш, 
фаолиятнинг ўзаро боғ- 
лиқлиги кенг ёритилган.

Тарбия ишларини 
тўғри олиб бориш учун 
уни илмий жиҳатдан ўрга- 
ниш, қонуниятлари ва 
принципларини билиш та- 
лаб этилади. Шу мақсадда 
тарбия жараёнининг му- 
раккаб ва соддароқ кўри- 
нишдаги таърифлари, тар-

биявий фаолиятининг мақ- 
сади ва вазифалари, тар- 
бия жараёнининг ўзига хос 
хусусиятлари чизмаларда, 
мисоллар орқали ўқувчи- 
лар ёшига мос ҳолда таъ- 
рифланган.

Муаллифлар бу ишга 
хос тўртта қонуниятни 
қайд этиб, уларни таъ- 
рифлаб, шу вақтгача мав- 
жуд бўлган дарсликлари- 
миз камчилигини тўлди- 
ришга ҳаракат қилишган. 
Ҳозирги кунда тарбия жа- 
раёнига қўйилаётган та- 
лабларни ўзида мужассам 
эттирувчи принциплар, 
тарбия методлари ва во- 
ситалари ҳақидаги маълу- 
мотлар ҳам китобхонни 
бефарқ қолдирмайди.

И бод улла  У ЗО ҚО В , 
Н и зо м и й  н о м и д а ги  

Т о ш ке н т  д а в л а т  
п е д а го ги к а  

у н и в е р с и т е т и н и н г  
ка тта  ў қ и т у в ч и с и .

М а ш ку р а  
М У Х А М М А Д А Л И Е В А , 
ко л л е ж  ў қи т у в ч и с и .

Жожжо
воқеааар
нозикойим
-  нокойим
Д у  н ё д а  

энг нозик 
дарахт нима 
деб сўрашса 
— мен «нок» 
дейман. Уни  ̂
ўстириб олгунча, она су- 
тингиз оғзингизга келади.

Биз ҳам ҳовлимизда нок 
ўстирмоқчи бўлдик. Кўчат- 
ни олиб келиб экдик, сув 
қуйдик. Амал олиш га 
олди-ю, лекин ниҳоятда 
нозик, инжиқ бўлиб ўсди. 
Каттагина бўлиб, бир-ик- 
кита мева ҳам қилган 
бўлди, аммо ҳашарот бо- 
сиб, меваси хол-хрл 
бўлиб,” танаси қорайиб, 
тўкилиб кетди. Уни сақлаб 
қолиш учун қилмаган чора- 
миз қолмади: кул сепдик, 
дориладик, тагини чоп- 
дик, тўйдириб-тўйдириб 
суғордик. Бўлмади, барча 
меҳнатимиз зое кетди — 
нокимиз қуриди-қолди.

Ҳа, нок шунақа нозик 
дарахт, аммо ўзиям жуда 
ширин-да, қурмағур...

НОШУД ОНА
X у р м 0 

ў с т и р и ш  
к е й и н г и 
йил л ард а  
Тошкентда 

ҳам расм бўлиб боряпти. 
Унинг бир тупи бизнинг 
ҳовлимизда ҳам ўсади. У 
ҳар йили баҳорда шиғил- 
шиғил мева тугади. Аммо, 
мевалари энди данакдай 
бўлганда уларни шунақан- 
ги тўкадики . Ҳар бири 
келажакда ширин хурмо 
бўладиган кўм-кўк мева- 
лар орқа гул барглари би- 
лан худди параш ю тда 
тушгандай тўкилавериб, 
ер билан битта бўлади.

Мен норасида кетган 
хурмо меваларига ачиниб, 
дарахтга ичимда:

— Э, ношуд она, бу ме- 
валарни шу хилда — 
гўдаклигида нобуд қилар 
экансан, уларни нега тут- 
динг? — дегим келади.

М ухтор ХУДОЙҚУЛОВ.

Скацвора «Паркент» асаларичилик 
жамоа хўжалиги тугатилиши 

муносабати билан қайта 
кимошди савдоси ўтказилади.
Савдога куйидогм кучмас мулк во

технико. воситдлорм куйилган.
1. Цех бостирма биноси - 1991 йилда 

қурилган. Бошлангич нархи 
4680889 сўм.

2. 2-қаватли қоровулхона биноси - 1991 
йилда қурилган. Бошлангич нархи - 
759584 сўм.

3. УАЗ-452Д автомашинаси (соз) ‘  1984 
йилда ишлаб чиқарилган. Бошлангич нар- 
хи - 524183 сўм.

4. ГАЗ-53 автомашинаси (носоз) ‘  1984 
йилда ишлаб чиқарилган. Бошлангич нар- 
хи - 649865 сўм.

Кимошди савдолари аризалар тушиши- 
га қараб ҳафтанинг сешанба ва жума кун- 
лари соат 10.00 да хўжалик маъмурий би- 
носида ўтказилади.

«Паркент» асаларичилик жамоа 
хўжалиги КТЭК. Паркент тумани-
нинг «Пахтабанк» бўлими, ИНН 

200574752, МФО 00482, 
20208000000133431001 

ҳисоб рақами.
Мурожаат учун телефон:

(272) 22-230.

«Тошкент ҳак^кэти» газета- 
сининг 2006 йил 29 ноябрь 96- 
сонида берилган эьлонга асо- 
с а н , т е н д е р  ж а д в а л и д а ги  
йўнал иш ли  та кс и  йўнал иш -  
ларнинг охирги тўхташ бека- 
ти Тош кент ш ахрида бўлган- 
лиги ва бекатларнинг номла- 
ри ўзгарганлиги сабабли 480- 
сонли й .т. «Бўзсув ш .х. -  Ф ар- 
ҳод бозори» ва 447-сонли й.т. 
«Бўзсув 2-бўлим  -  16 шифо- 
хона» деб ўкилсин.

Бундан ташқари 2007 йил 
26 январь куни бўлиб ўтадиган 
очиқ тендер жадвалига киритил- 
ган 473 а-сонли «Тутзор-Беруний» 
йўналишли такси йўналишида 
ҳозирги кунда фаолият юритма- 
ётганлиги ва йўналиш паспорти 
йўқлиги хэмда 474-сонли «Оқтом 
30-мактаб -  Беруний» йўналиш- 
ли такси йўналишини параллел 
такрорлаётганлиги сабабли 
473 а-сонли «Тутзор-Беруний» 
йўналишли такси йўналиши бе- 
кор қилинади ва ушбу йўналиш 
бўйича тендер ўтказилмайди. 

Ўзбекистон автомобиль ва 
дарё транспорти агентлиги  

Тош кент вилояти  
худудий бўлими.

ЕР СИЛКИНДИ
Ўзбекистон Республикаси 

худудида 8 январь куни соат 22 
дан 22 дақиқа ўтганда ер сил- 
кинди. "Тош кент" марказий 
сейсмик станциясидан олинган 
маълумотларга қараганда, 
унинг кучи Рихтер шкаласи 
бўйича 3-5 баллга тенг бўлган. 
Зилзила маркази Тошкент шаҳ- 
ридан 190 километр узокликда, 
жануби-шарқий йўналишда, То- 
жикистон Республикасининг 
Исфара шаҳри ҳудудида 
(7 балл) бўлган.

Ўзбекистон ҳудудида қурбон- 
лар ва вайронгарчиликлар йўқ.

Ў зА .

Пскент тумани Муротали қишлоғида 
яшовчи Баҳром Йўлдошевга тегишли 
138243 рақамли «МТЗ-80» тракторининг 
двигатель рақами Д-240, 213, Уз № 002834 
рақамли техник паспорти йўқолган. Топ- 
ганларни мукофот эвазига қайтаришлари- 
ни сўраймиз.

Ўзбекистон-Корея «МК1Т1ШТ» қўшма 
корхонаси устав жамгармасини 5 239 750 
АҚШ долларидан 200 000 АҚШ долларига 
ўзгартираётганлигини маълум қилади. 
Кредиторлар Тошкент шаҳри, Ниёзбек 
йўли, 24-уй манзили бўйича мурожаат 
қилишлари мумкин.

Тошкент вилояти ҳокимлиги жамо- 
аси вилоят ҳокими вазифасини бажа- 
рувчи Зиёвудцин Ниёзовга падари буз- 
руквори

ҚЎЧҚОР отанинг
вафоти муносабати билан чуқур ҳам- 
дардлик изҳор этади.

Бош муҳаррир 
Убайдулла  

АБДУШОҲИДОВ

Телефонлар;
Хатлар ва оммавий 
ишлар бўлими: 
136-53-09.
Эълонлар: 133-90-82, 
136-53-54.

700000,
Тошкент шаҳри, 
Матбуотчилар 
кўчаси, 32.

Тошкент вилояти 
Матбуот ва ахборот бошқармасида 

03-001 рақ^ами билан рўйхатга олинган.

Газета «Тошкент как^1КДти» тахририяти 
компьютер марказида терилди ва 

сахифаланди.

•  Эьлон ва билди- 
р у в л а р д а ги  ф а к т  
ҳамда далилларнинг 
тўғрилиги учун рек- 
лама ва эьлон бе- 
рувчилар масьулдир.

Ҳафтанинг чоршанба ва шанба кунлари чиқади. Буюртма Г-039. Адади 9598. Ҳажми -  2 табоқ, офсет усулида босилди, қоғоз бичими А-2. Саҳифаловчи: Умид УБАИДУЛЛО.


